
REZUMU
Habutar mak atitude agresivu ida-ne'ebé rezulta sentimentu dezkontente, liuliu ba ema
ne'ebé enfrenta habutar. Estudu ne'e ninia objetivu atu deskreve aspetu sira ne'ebé
relasiona ho habutar hanesan nia kauza, tipu, impaktu, estratéjia atu prevene no
solusiona; Persentajen vitima no autor bazeia ba seksu, idade, no nivel edukasaun.
Peskizaddr sira uza métodu mistura esploratériu sekuensial hodi halibur no analiza
dadus. Partisipante iha peskiza ne'e hamutuk 53 no amostra 393. Peskiza ne'e uza Milles
no Huberman nia aprosimasaun no regresaun multipla hodi analiza dadus. Rezultadu
hatudu fatdr internu ne'ebé hamosu habutar mak psikolojiku, fisiuldjiku, intelektual no
abilidade, identidade, stilus moris no relijiaun. Enkuantu fator esternu mak ambiente
familia, eskola no sosial, kolega, kuadru legal, midia no teknolojia, klase sosial no
ekonomiku, stilus moris, miskomunikasaun, vestudriu, rasial, no esperiénsia nu’udar
vitima. Dadus peskiza hatudu habutar verbal mak aas liu (48.78%) no feto mak barakliu
sai vitima (65.23%) no autér (55.68%). Bazeia ba idade, maioria ho idade 14 mak sai
vitima (19.53%) no autér (22.16%). Dadus mos hatudu eskola sekundaria mak barakliu
sai vitima (60.16%) no autdr (54.55%). Haree hosi nia kauza, fator esternu mak barak
liu (56.35%). Liutan ne’e, habutar moés afeta ba alunu sira-nia aproveitamentu estudu,

tantu ba vitima no autor.

Liafuan save: habutar, adolexénsia sira, aproveitamentu estudu

RESUMO
O bullying é uma atitude agressiva que resultou em descontentamento, especialmente
para as pessoas que enfrentam bullying. Este estudo visa descrever aspetos relacionados
com o bullying, tais como fatores causais, tipos, impactos, estratégias para prevenir e
resolver; A percentagem de vitimas e agressores com base no sexo, idade e nivel de
educacgdo. Os investigadores utilizaram o método misto exploratorio sequencial para
recolher e analisar dados. O participante desta pesquisa sdao 53 informadores e 393
amostras. O investigador usou as abordagens de Milles e Huberman e regressdes
maltiplas para analisar os dados. Os resultados indicaram que os fatores internos de
bullying sdo psicologicos, fisiologicos, inteligéncia e abilidades, identidade, estilo de
vida e religido. Enquanto os fatores externos sdo familias, ambiente escolar e social,
pares, base legal, meios de comunicacdo e tecnologia, classe social e econdmica, estilo
de vida, falta de comunicacdo, vestuario, raca e experiéncias das vitimas. O bullying
verbal é mais elevado (48,78%). As mulheres tornam-se maioritariamente vitimas
(65,23%) e agressores (55,68%). Com base na idade, a maioria dos 14 anos torna-se
vitima (19,53%) e autores (22,16%). O ensino secundario torna-se vitima (60,16%) e
autores de perpetradores (54,55%). Os fatores externos sdo mais causados (56,35%).
Além disso, o bullying afeta o aproveitamento estudo dos estudantes tanto para a vitima

COMO para O agressor.

Palavra chave: bullying, adolescéncias, aproveitamento do estudo



ABSTRACT
Bullying is an aggressive attitude that resulted in displeasure, especially for people who
face bullying. This study aims to describe aspects related to bullying such as causal
factors, types, impacts, strategies to prevent and resolve; The percentage of victims and
perpetrators based on gender, age, and education level. Researchers utilized mixed
method sequential exploratory to collect and analysis data. The participant of this
research is 53 informants and 393 samples. The researcher used Milles and Huberman’s
approaches and multiple regression to analyze the data. The results indicated that
internal factors of bullying are psychological, physiological, intelligence and skills,
identity, lifestyle, and religion. While external factors are families, school and social
environment, peers, legal base, media and technology, social and economic class,
lifestyle, lack of communication, clothing, race, and experiences of victims. The verbal
bullying is highest (48.78%). Female become mostly victims (65.23%) and perpetrators
(55.68%). Based on age, the majority 14 years old become victims (19.53%) and
perpetrators (22.16%). The senior high school become victims (60.16%) and
perpetrators (54.55%). The external factors are more caused (56.35%). Furthermore,

bullying affects student achievement both for victim and perpetrator.

Key words: bullying, adolescence, student achievement

1.

INTRODUSAUN
1.1. Kontestualizasaun

Eskola, tantu primariu, pre-sekundariu, sekundariu no ensinu superior nia lala’ok mak atu
forma, eduka, habelun ema sira, no hakbesik ema sira ba siénsia no edukasaun. Maibg,
realidade hatudu katak iha eskola eziste mos asaun negativu balu ne’ebé sees hosi eskola nia
hakarak. Asaun negativu ne’e rasik iha tipu oioin, no ida mak atitude habutar.

Fendmenu habutar kuaze akontese ba eskola sira iha rai barak, inklui Timor-Leste.
Habutar mak tipu atitude agresaun, no bele mosu hosi agresaun verbdl, fiziku (Olenik-Shemesh
& Levi, 2021, p.1518), no liuhosi utilizasaun midia (Wang et al., 2019, p1). Habutar verbal
mak agresaun ne’ebé vitima hetan liuhosi asaun verbal sira hanesan tolok, insulta no seluseluk
tan (UNESCO, 2015, p25). Habutar fiziku mak atitude ne’ebé halo husi suspeitu ba vitima
liuhosi tuku, tebe, basa no asaun violasaun fiziku seluk (Ploeg et al., 2020, p6). Habutar liuhosi
utilizasaun midia kofiesidu ho naran habutar sibernetiku mak nu’udar tipu atitude habutar
ne’ebé halo liuhosi midia sosial (UNESCO, 2015, p8).

Habutar ne’ebé akontese motivadu hosi fatér oioin ne’ebé injeral kategoria ba fator
esternu no fatér internu (Rosen et al., 2017, p57). Problema ne’e barak frekuenta hosi ema sira
ne’ebé iha problema ho kondisaun fiziku hanesan bokur no krekas (Lian et al., 2018, p1), no
sira ne’ebé vulneravel liu ba kazu ne’e mak sira ne’ebé tama iha kategoria LGBTI (United
States Government, 2019, p17). Tuir (Mulvey et al., 2018, p702) habutar moés konsideradu
hanesan hahalok violénsia ida. Atitude ne’e mos bele f6 impaktu ba adolexente sira hanesan,
satude mental (Neupane et al., 2020, pl), fiziku (Goodwin & Low, 2021, p2), no trauma (Yang
etal., 2018, p54).

Estudu balu ne’ebé hala’o iha Timor-Leste hatudu katak atitude habutar bele hamosu
impaktu sira hanesan abandona atividade aprendizajen (Owusu et al., 2022, p1; Tome et al.,
2021, pl15, 22), konsumu marijuana no anfetamina (Pengpid & Peltzer, 2020, p8), sintoma
esternalizante no internalizante (Arhin et al., 2019, p3), drop out hosi eskola (United Nations in
Timor-Leste and NGO Belun, 2018, p4).

Estudu ne’ebé hala’o husi USAID liuhosi programa SDPP identifika katak habutar sai
mos hanesan problema ida entre alunu sira ho persentajen 53% (USAID, 2014, p29), husi
Organizasaun Mundial Salde ne’ebé relata husi GSHS hatudu katak numeru kazu habutar iha
fulan ida nia mak 28.3% (GSHS, 2015, p6), husi The Asia Foundation kazu ne’ebé halo husi



labarik-mane sira iha munisipiu Dili mak 44.9% no Manufahi 46.3%, enkuantu sira ne’ebé sai
hanesan vitima iha munisipiu Dili 44.0% no Manufahi 41.5% (The Asia Foundation, 2016,
p77), husi WHO 28% (WHO, 2017, p7), husi UNESCO 31.3% (UNESCO & The Global
Education 2030 Agenda, 2019, p66), ekipa husi Han 31.3%. (Han et al., 2019, p8), no ekipa
husi Alfonso-rosa 19.18% (Alfonso-rosa et al., 2020, p367).

1.2. Revizaun Literatura
1.2.1. Definisaun habutar

Literalmente habutar mai hosi liafuan “Bully” ne’ebé signifika hata’uk, intimida.
Liafuan ida-ne’e depois refere ba hahalok ema ka grupu ida nian ne’ebé halo intimidasaun
ka halo agresaun ba ema ne’ebé mak fraku. Termu habutar refere ba hahalok agresivu
ne’ebé halo fila-fila husi ema ida ka grupu iha tempu naruk ne’ebé ho objetivu atu halo
ema seluk la konfortavel, la seguru no sente ameasadu (Fischer et al., 2021, p196).

Habutar nu’udar tipu atitude agresivu ne’ebé halo husi alunu ida ka grupu ida husi
alunu sira ho intensionalmente no repetidamente ba alunu seluk ne’ebé la bele defende-aan
tanba ho forsa ne’ebé la hanesan (Lucas-Molina et al., 2022, p34).

Habutar bele mos akontese liuhosi fiziku hanesan; tuku, tebe, rasta, dada, dudu,
basa, ku’u. Liuhosi verbal ka liafuan hanesan tolok, tarata, insulta, ameasa no intimida
(Saldiraner & Gizir, 2021, p 296). Habutar iha eskola sai hanesan problema ne’ebé sériu
tanba dala barak ona akontese, no hahalok ne’e autor sira sempre halo ba vitima ne’ebé
susar atu defende nia an ka fraku. Situasaun ida-ne’e to’o ikus rezulta problema saude
hanesan psikosomatiku no depresaun ba tempu naruk. Aleinde ida-ne’e, konsekuénsia hosi
habutar ne’e rasik halo vitima balu hanoin no koko oho-an no bele més lori sasan-kro’at
(Zych et al., 2021, p138). Persentajen ba habutar ne’e rasik domina husi grupu alunu mane

sira kompara ho feto sira kona-ba autér no vitima (Radwan et al., 2021, p4).

1.2.2. Tipu habutar

Naturalmente, (Awiria et al., 1994, p25) define katak habutar iha eskola mak
hanesan alunu ida hetan hahalok negativu, porezemplu; finje hamosu lezaun, no
deskonfortavel fila-fila no ho tempu ne’ebé mak kleur no mos sente katak nia hetan ona
intimidasaun. Tuir (Peng et al., 2022, p22) tradisionalmente habutar iha tipu haat hanesan

fiziku, sosiél, verbal no propriedade. lha era modernizasaun ida-ne’e iha tan habutar

sibernetiku. Habutar sibernetiku diferente ho habutar tradisiondl. Tuir (Armitage, 2021, p1)
atitude habutar iha forma tradisiondl, seksual no sibernetiku, atitude habutar sira-ne’e fo
impaktu ba kondisaun fiziku, mentalidade, sosidl ba vitima no autoér. Habutar ne’e rasik
akontese barakliu iha ensinu baziku siklu datoluk to’o ensinu sekundariu (Salman et al.,
2021, p1446). Enkuantu (Muhopilah et al., 2020, p94) hatete katak, jeralmente, habutar

fahe ba forma sira hanesan fiziku, verbal, eskluzaun sosial, no habutar indireta.

1.2.3. Impaktu habutar

Habutar nu’udar atitude ne’ebé hamosu impaktu oioin, impaktu ne’e rasik la’6s
de’it enfrenta husi vitima, maibé moés ba autrér no bystander. Konsekuénsia hosi habutar
iha periodu adolexente nakfahe ba iha kategoria boot tolu hanesan: konsekuénsia ba
edukasaun no salde durante sei infansia, no konsekuénsia hotu durante idade adulta.
(Armitage, 2021, pl). Habutar ba adolexente sira, aleinde hatin aproveitamentu estudu
alunu sira-nia, afeita mos ba iha problema saude, mental no lezaun fiziku. Habutar mds
bele halo ema sai hosi eskola tanba hetan abuzu no ameasa (Elhamid et al., 2021, p739).

Konsekuénsia negativu hosi habutar iha tempu badak, médiu no naruk rekofiese
barak ona, haree ba alunu sira ne’ebé mak sai autdr no vitima ba habutar iha risku ne’ebé
mak boot hanesan sofre inkompatibilidade sosial no moras ho sintoma psikopatiku ba
adolexente no adultu sira. Aleinde ne’e, iha peskizador balu hatudu ona katak efeitu hosi
habutar sibernetiku boot no maka’as tebes kompara ho habutar tradisional, prinsipalmente
ba alunu ne’ebé mak sai vitima (Lucas-Molina et al., 2021, p34). Impaktu habutar refere

aleinde ba vitima iha mds ba autér no moés ba bystander, mak hanesan tuirmai ne’e:

1. Bavitima

Rezultadu peskiza sira hatudu impaktu habutar ba vitima sira mak hanesan
hamosu triste no hirus, problema emosional no mental (Soimah et la., 2019, p747),
presaun psikoldjiku, depresaun, moras fiziku, (Akasyah et al., 2019, p538). Alunu
sira ne’ebé mak sai vitima dala barak hatudu sira-nia an hanesan la kufiesidu,
lakontente, no la seguru iha eskola. Sira ne’e iha poténsia boot atu hetan risku ba
depresaun, sente preokupadu, iha poténsia atu oho-an, dignidade la iha, sente mesak,
rejeita husi nia maluk sira seluk, auzénsia no aproveitamentu estudu monu (Wojcik et
al., 2021, p13).



La importa impaktu negativu hosi habutar ne’e direta ka indireta ba vitima
maibé nia efeitu negativu ba vitima boot tebes hanesan efeitu psikolojiku, fiziku,

akadémiku, relasaun entre kolega sira no ba moris iha futuru (Yifan, 2021, p109).

2. Baautor

Normalmente autdr sira-ne’e mai hosi ambiente familia ida ne’ebé susar atu
hanorin oinsa respeita ema no hakru’uk ba lei no regulamentu ne’ebé mak iha
(Bermejo et al., 2022, p2). Hanesan esplika ona iha leten katak, habutar hanesan
agresaun ne’ebé sériu, itha ne’ebé alunu ida ka grupu agresor halo agresaun ne’ebé la’o
hosi tempu ida ba tempu seluk ba alunu ida ne’ebé sente inferior liu tanba menus
suporta hosi kolega sira seluk. Iha tempu hanesan autoér ba habutar ne’e rasik hosi
manorin no funsionariu sira (Gomez baya et al., 2022, p1-2).

Vitima no autér ba habutar ne’e dala barak akontese ba mane sira ne’ebé
intimida husi mane sira, enkuantu feto hetan mds habutar husi mane. Baibain alunu
mane sempre hetan habutar husi kolega mane sira ho fizikumente, enkuantu feto sira
hetan habutar hanesan komentariu seksual no eskluzaun sosial (Giavrimis, 2020,
p325). Tuir (Carvalho et al., 2021, p2) katak autor sira-ne’e mai hosi alunu sira ne’ebé
mak ain-aas, idade liu vitima sira, baibain uza droga, no baibain hamosu hela de’it
problema. Autér sira mos barakliu mak iha problema kona-ba sira-nia hahalok
kompara ho sira ne’ebé mak la’6s autér (Marin et al., 2022, p141). Tanba ne’e, habutar
la’0s de’it f6 impaktu negativu ba vitima, maibé mos ba sira ne’ebé sai hanesan autor,
impaktu ne’e mak hanesan ba aproveitamentu estudu, relasaun ho kolega sira seluk,

atitude no ba futuru (Yifan, 2021, p108).

3. Ba bystander
Tuir referénsia sira ne’ebé mak iha katak bystander ne’e sira ne’ebé asiste hela
habutar ne’ebé halo husi autér ba vitima. Bazeia ba peskiza ida ne’ebé hala’o husi
(Forsberg et al., 2018, p557; Knauf et al., 2018, p2) deskobre katak papél hosi ema sira
ne’ebé haree diretamente akontesimentu habutar iha fatin mak hanesan:
1. Asistente, ida ne’ebé hamutuk ho autor hodi halo habutar ba vitima;

2. Reforsa, ida ne’ebé fo suporta ka apoiu ba autor;



3. Ema li’ur, ida ne’ebé maski haree autdr sira halo habutar maibé sira la halo
buat ida;
4. Defensor, ida ne’ebé ajuda vitima bainhira enfrenta habutar.

Tuir observasaun hosi peskiza barak deskobre katak bystander ladun ativu iha
defeza nian ka defende ema sira ne’ebé hetan habutar. Fator ne’ebé mak halo sira la
bele halo buat ida mak tanba sira la fiar-an, la iha esperiénsia ne’ebé sufisiente no la
iha abilidade hodi halo intervensaun (Midgett & Doumas, 2020, p508). Iha razaun
barak tanbasa bystander lakohi atu envolve diretamente iha habutar ne’e, tanba dala
barak sira ta’uk atu sai vitima ba habutar (Thompson et al., 2020, p3995). Tanba ne’e,
impaktu ne’ebé mak afeita ba bystander sira mak bele sai drogadu, nakar, bele més sai
autor ba habutar, no iha sorin seluk bystander sira mds bele hetan trauma psikoléjiku,
no depresaun ne’ebé maka’as (Heydenberk & Heydenberk, 2017, p14).

1.2.4. Prevensaun ba habutar

Atu halo prevensaun ba habutar, iha modelu aprendizajen ida ne’ebé hanaran
aprendizajen emosional sosial (Social Emotional Learning), hanesan estrutura prevensaun
ne’ebé utiliza husi eskola hodi halo promosaun ba reziliénsia no hamenus fator risku iha
eskola, hodi foku ba ensinu ba abilidade espesifiku ne’ebé bele hasa’e dezenvolvimentu
joven ne’ebé pozitivu (Stephanie et al., 2022, pl). Iha parte seluk, peskiza ne’ebé mak
hala’o husi (Benitez-Sillero et al., 2021, p36) hatama implementasaun intervensaun
espesifiku prevensaun habutar ba iha kurikulu edukasaun sivika, edukasaun moral,
atividade kultural, implementasaun edukasaun relijiaun no edukasaun sidadania (Noboru et
al., 2021, p459) ne’ebé rezulta hamenus vitima habutar no habutar sibernetiku.

Atu prevensaun ne’e la’o ho efetivu, esforsu ne’ebé halo hodi prevene habutar mak
tenke universal no envolve alunu sira, funsionariu sira eskola nian no familia sira (Swank et
al., 2018, pl), doutér sira, komunidade ne’ebé prontu atu serbisu hamutuk (Wang et al.,
2021, p267). Nune’e moés, modelu intervensaun pedagdjiku hodi hasa’e poténsia
partisipasaun ativu hosi alunu sira ne’ebé ho objetivu atu hasa’e sira-nia abilidade hodi kria
atitude pro-sosial, relasaun empatia no asertividade, ne’ebé bele hasoru habutar no muda

ambiente eskola nian (Neto et al., 2020, p1).



1.3. Problematizasaun

Bazeia ba kontestualizasaun problema iha leten, mak peskizadér sira forma formulasaun

problema mak hanesan tuirmai:

1.3.1. Problematizasaun jeral

1.3.2.

N o a &~ w D

Jeralmente problematizasaun iha estudu ida-ne’e mak hanesan tuirmai:

Fatoér saida de’it mak 6 dalan hodi hamosu atitude habutar?

Tipu atitude habutar saida de’it mak akontese?

Boot oinsd nimeru vitima no autér ba atitude habutar iha ensinu baziku siklu datoluk
no ensinu sekundariu?

Estratéjia saida mak bele uja hodi rezolve no prevene atitude habutar?

Impaktu saida de’it mak bele enfrenta husi alunu sira ne’ebé sai hanesan vitima no
autor ba atitude habutar?

Oinsé sujestaun informante sira-nia hodi prevene no solusiona problema habutar?
Oinsé perspetiva informante sira-nia hodi prevene no solusiona problema habutar?

Oinsa relasaun entre atitude habutar ho aproveitamentu estudu alunu sira-nia?

Problematizasaun espesifiku

Espesifikumente problematizasaun iha estudu ida-ne’e mak hanesan tuirmai:
Hosi fator internu no fator esternu, ida ne’ebé mak barakliu f6 dalan hodi hamosu
atitude habutar?
Tipu habutar saida mak barakliu akontese?
Alunu sira ho seksu saida mak barakliu sai nu’udar vitima no autor ba atitude habutar?
Alunu sira ho idade hira mak barakliu sai nu’udar vitima no autdr ba atitude habutar;
Iha ka lae impaktu nu’udar autor habutar ba aproveitamentu estudu alunu sira-nia?
Iha ka lae impaktu nu’udar vitima habutar ba aproveitamentu estudu alunu sira-nia?
Iha ka lae impaktu nu’udar autér no vitima habutar ba aproveitamentu estudu alunu

sira-nia?



1.4. Formulasaun ipGteze

Ipéteze nu’udar resposta ne’ebé provizoriu iha atividade peskiza. Tiur (Faryadi, 2018,

p2540) ipdteze indika ba lifia pensamentu peskizador nian hodi prevee relasionamentu ka

situasaun espesifika nian, ne’ebé bele verdadeiru ka falsu. Tha peskiza kuantitativa, kostuma

sita liafuan ipoOteze, enkuantu iha peskiza kualitativa liafuan ne’e substituida ho liafuan

propozisaun. Ipoteze peskiza kualitativa formuladu depois peskizador hahu peskiza, enkuantu

ipéteze kuantitaviva deside antes (Farghaly, 2018, p7).

Relasiona ho ideia sira iha leten mak ip6teze iha peskiza deskreve iha faze rua. lha parte

ida-ne’e deskreve ipOteze kuantitativa no ba parte kualitativa deskreve iha parte konkluzaun.

Relasiona ho ida-ne’e mak peskizadér sira forma ipdteze hanesan tuirmai:

1)
2)
3)
4)

Iha impaktu ba aproveitamentu estudu hosi vitima habutar.

Iha impaktu ba aproveitamentu estudu hosi autor habutar.

Iha impaktu ba aproveitamentu estudu hosi vitima no autér habutar.

Iha relasaun ne’ebé pozitivu no signifikante entre atitude habutar ho aproveitamentu

estudu alunu sira-nia

1.5. Objetivu sira

Relasiona ho kontestualizasaun problema no problematizasaun problema ne’ebé deskreve

ona mak objetivu hosi peskiza ida-ne’e mak hanesan tuirmai:
1.5.1. Objejtivu jeral

Jeralmente objetivu hosi peskiza ida-ne’e mak atu:
Deskreve fator sira ne’ebé mak fo dalan hodi hamosu atitude habutar;
Deskreve tipu atitude habutar saida de’it mak akontese;
Deskreve niimeru alunu ne’ebé sai hanesan vitima no autér ba atitude habutar iha
ensinu baziku siklu datoluk no ensinu sekundariu;
Deskreve estratéjia atu rezolve no prevene atitude habutar;
Deskreve impaktu saida de’it mak enfrenta husi alunu sira ne’ebé sai hanesan vitima no
autor ba atitude habutar;
Akumula sujestaun hodi prevene no solusiona problema habutar;
Akumula perspetiva sira hodi prevene no solusiona problema habutar.

Relasaun entre atitude habutar ho aproveitamentu estudu alunu sira-nia.



1.5.2. Objetivu espesifiku

1.6.

Espesifikumente objetivu hosi peskiza ida-ne’e mak atu:
Hatene hosi fator internu no fator esternu, ida ne’ebé mak barakliu fo dalan hodi
hamosu atitude habutar;
Hatene tipu habutar saida mak barakliu akontese;
Hatene alunu sira ho seksu saida mak barakliu sai nu’udar vitima no autér ba atitude
habutar;
Hatene alunu sira ho idade hira mak barakliu sai nu’udar vitima no autor ba atitude
habutar;
Hatene impaktu nu’udar autér habutar ba aproveitamentu estudu alunu sira-nia
Hatene impaktu nu’udar vitima habutar ba aproveitamentu estudu alunu sira-nia
Hatene impaktu nu’udar autér no vitima habutar ba aproveitamentu estudu alunu sira-

nia

Importénsia investigasaun nian

Rezultadu peskiza ida ne’e espera katak bele tulun:

Alunu sira: atu bele hatene impaktu negativu hosi atitude habutar, liuliu ba iha
aproveitamentu estudu.

Ba eskola sira: hodi hatene fatér saida de’it mak halo alunu-sira pratika atitude habutar,
impaktu saida de’it mak bele enfrenta husi alunu sira, atu buka dalan hodi tulun alunu sira
liuliu sira ne’ebé sai nu’udar vitima, buka maneira ka dalan hodi solusiona problema
ne’e.

Ba ministériu edukasaun: hodi hatene situasaun alunu sira ne’ebé pratika no enfrenta
atitude habutar, kria politika ida hodi tulun alunu sira ne’ebé enfrenta atitude habutar,
kria politika ida hodi regula alunu sira, no kria politika ida hodi fé forsa ba manorin sira
atu nune’e bele kontrola alunu sira.

Ba peskizador sira tuirmai: rezultadu hosi peskiza ida-ne’e bele sai hanesan referénsia ida
ba peskizador sira ne’ebé karik hakarak hala’o peskiza kona-ba habutar.

Ba familia sira: nu’udar informasaun ida hodi fé6 hanoin ba familia sira atu kontrola oan

sira, no kolabora ho eskola hodi tulun diak liutan oan sira-nia prosesu estudu.



1.7.

lU

2",

3"
4",

5",

6".

Organizasaun traballu nian

Traballu sientifiku ida-ne’e organiza iha faze ne’en hanesan tuirmai:

Peskizador sira identifika problema ne’ebé peskizador sira levanta iha peskiza ida-ne’e,
liuhosi haree fali peskiza ne’ebé peskizaddr hala’o uluk tiha ona no mos ba referénsia
kona-ba peskiza sira ne’ebé hala’o tiha ona iha Timor Leste.

Rekolla referénsia sira ne’ebé koalia kona-ba problema ne’ebé foti iha peskiza ida-ne’e
liuhosi revizaun literatura.

Identifika eskola sira ne’ebé mak peskizador sira sei hala’o peskiza ba.

Peskizador sira hato’o karta pedidu autorizasaun peskiza ba eskola sira. Depoizde hetan
tiha aseitasaun hosi eskola sira mak peskizador sira hahu rekolla dadus ba faze primeiru
nian mak faze kualitativa no iha tempu hanesan peskizadodr sira rekolla més dadus alunu
nian atu nune’e bele kalkula amostra ba faze segundu nian.

Depoizde remata tiha faze primeiru nian, peskizador sira hato’o fali karta atualizasaun
numeru amostra ba kada eskola antezde peskizador sira ba fahe kestiunariu.

Remata tiha atividade rekolla dadus mak tuirmai halo analiza ba dadus sira ne’ebé rekolla

ona hodi elabora ba relatériu peskiza sientifiku nian.



2. METODOLOJIA INVESTIGASAUN NIAN

2.1. Meétodu investigasaun nian

Métodu iha peskiza ida-ne’e mak métodu mistura sekuénsial ho modelu sequential
exploratory design. Tuir Creswell & Clark (2018, p.112) exploratory sequential design nu’udar
métodu ne’ebé ninia prosesu rekolla no analiza dadus haht hosi métodu kualitativu no haforsa
ho métodu kuantitativu.

Peskiza ne’e hala’o iha ensinu baziku siklu datoluk no sekundariu sira iha munisipiu Dili,
tantu eskola privada, katolika, no publika. Realizasaun peskiza ne’e ho durasaun tempu durante
fulan haat, hahd hosi fulan-Maiu to’o fulan-Agostu tinan 2022. Dadus ba peskiza ida-ne’e

rekolla diretamente hosi peskizador sira.

2.2. Populasaun no amostra investigasaun nian

Populasaun no amostra iha peskiza ne’e mak manorin no alunu sira hosi ensinu baziku
siklu datoluk no sekundériu. Kona-ba tamafiu amostra nian ba faze kualitativu no kuantitativu
implementa ho diferente. Charmaz, hatete katak iha estudu kualitativu tamafiu amostra depende
ba informasaun ka tema ne’ebé rekolladu to’o la iha tan informasaun foun (Creswell &
Creswell, 2018, p.264), aleinde ne’e ema na’in-haat to’o na’in-lima (Creswell & Creswell,
2018, p.264), no ema ema na’in-haat to’o na’in-sanulu més konsideradu sufisiente iha estudu
kazu (Creswell & Clark, 2018, p.231). Relasiona ho ideia sira-ne’e mak iha peskiza ida-ne’e
peskizador sira foti informante hosi kada eskola ho montante minimu ema na’in tolu, ne’ebé
inklui alunu na’in rua ho karakteristika vitima na’in ida no autér na’in ida, enkuantu manorin
na’in ida ho karakteristika nu’udar manorin asuntu estundantil nian. Enkuantu tamafiu amostra
ba faze kuantitativu sei kalkula ho férmula slovin (Nurdin & Hartati, 2019, p.105).

N
N(d)?+1
Observasaun:
n = Amostra
N = Populasaun
d = nivel fiavel 95% ka nivel erru = 5%

tuirmai atu kalkula amostra hosi kada eskola aplika formula:

n =2 (Riduwan, 2012, p.18).
; p

A% e



Observasaun:

n; = amostra kada reprezentante objetu

n = total amostra

Ni = populasaun kada reprezentante objetu
N = total populasaun

2.3. Téknika no instrumentu rekolla dadus nian

Peskiza ida-ne’e nu’udar estudu kampo (field research), métodu ne’ebé uza iha tipu estudu
ida-ne’e mak métodu estudu kazu. Téknika rekolla dadus ne’ebé implementa mak entrevista,
Kestionariu, no dokumentasaun. Atu haforsa téknika sira-ne’e peskizador utiliza instrumentu
hanesan matadalan entrevista ho karakteristika semi-estruturadu ba faze kualitativu nian.
Enkuantu iha faze kuantitativu nian intrumentu ne’ebé utiliza mak kestionariu ho modalidade
pergunta fexada. Aleinde ne’e, peskizador mos utiliza intrumentu apoiu sira hanesan kdmera
no gravador hodi apoiu atividade rekolla dadus iha terrenu, no ferramenta SPSS hodi analiza
dadus.

2.4. Analize dadus no transkrisaun dadus

Prosesu analiza dadus iha peskiza ne’e hafahe ba parte rua, primeiru analiza dadus ne’ebé
rekolla hosi faze kualitativu no segundu hosi faze kuantitativu. Dadus ne’ebé rekolla iha faze
kualitativu, analiza ho modelu interativu hosi Miles no Huberman no dadus refere analiza ho
manualmente liuhosi grella analiza dadus nian ne’ebé prepara husi peskizador sira rasik. Dadus
ne’ebé iha, posibilidade analiza tuir prosesu analiza dadus haht hosi peskizador tun ba terrenu,

durante iha terrenu no depoizde husik hela terrenu (Nurdin & Hartati, 2019, p248).

Kolesaun dadus » Akumulasaun dadus

Redusaun dadu

Konkluzaun/verifikasaun

Figura 1: Komponente iha anélize dadus
Fonte: Miles & Huberman (1994, p12)

Enkuantu dadus hosi faze kuantitativu analiza ho ferramenta SPSS. Iha analiza kuantitativu
ne’e, prosesu preparasaun analiza dadus mak data coding, data entering, data cleaning, data

output, no data analyzing (Priyono, 2016, p123).

3. ANALIZE DADUS NO DISKUSAUN REZULTADU SIRA NIAN

Atividade peskiza ne’e hala’o ba faze rua, iha faze primeiru peskizador sira halo

entrevista ho alunu no manorin sira no faze segundu peskizadoér sira fahe kestionariu ba alunu

sira. Atividade faze primeiru hahu realiza hosi 23 fulan-Maiu to’o 14 fulan-Jullu tinan 2022,

ne’ebé envolve eskola hamutuk 20 kompostu hosi ensinu baziku siklu datoluk hamutuk 11 no

ensinu sekundariu hamutuk 9, no halo entrevista ho alunu no manorin. Karaterizasaun eskola

manorin, no alunu sira ne’e bele observa espesifikamente iha tabela tuirmai ne’e.

Tabela 01: Karakterizasaun eskola, manorin no alunu iha faze primeiru

. Informante ,
NU. Eskola Manorin__ Alunu Total
1 | EBC. Nobel da Paz 1 2 3
2 | EBC. Dr. Sergio Vieira de Melo 1 2 3
3 | EBC. Sagrada Coragéo de Jesus - 2 2
4 | EBC. Esperanca da Pétria 1 2 3
5 | EBC. Bidau Akadiru-Hun - 2 2
6 | EBC. Sdo Pedro - 2 2
7 | EBC. Farol - 2 2
8 | EBC. Santa Madalena de Canossa 1 2 3
9 | EBC. Herois da Pétria 1 2 3
10 | EBC. Colégio de Paulo VI - 2 2
11 | EBC. CRISTAL 1 2 3
12 | ESG. Séo Pedro - 2 2
13 | ESG. Nobel da Paz - 2 2
14 | ESG. Sagrada Coracdo de Jesus 1 2 3
15 | ESG. Herois da Patria 1 2 3
16 | ESG. 12 de Novembro 1 3 4
17 | ESG. 5 de Maio 1 2 3
18 | ESG. CRISTAL 1 2 3
19 | ESG. Colégio de Sao Jodo Paulo Il 1 2 3
20 | ESG. Colégio de Paulo VI - 2 2

Total 12 41 53

Fonte: elaborasaun peskizador, 2022

Atividade faze segundu hahu realiza hosi 18 fulan- Jullu to’o 02 fulan-Agostu tinan 2022,

ne’ebé envolve eskola hamutuk 22 kompostu ensinu baziku siklu datoluk hamutuk 11 no ensinu

sekundariu hamutuk 11, no fahe kestionariu ba alunu sira hamutuk nain 393. Karaterizasaun

eskola no alunu sira ne’e bele observa espesifikamente iha tabela tuirmai ne’e.

Tabela 02: Karakterizasaun eskola no alunu iha faze segundu

POPULASAUN
Klasse Amostra
Nu. Eskola Total
7 anu 8 anu 9 anu
Feto | Mane | Total | Feto | Mane | Total | Feto | Mane | Total Total
1 EBC. Nobel da Paz 15 21 36 19 37 56 42 213 255 347 7
EBC. Dr. Sergio Vieira de
2 Melo 141 195 336 | 387 204 591 | 206 262 468 | 1395 26
3 JEEZ’ES' Sagrada Coragdode | oo | g5 | 450 | 72 | 36 | 108 | 58 | 49 | 107 | 335 6
4 EBC. Esperanca da Patria - - 562 - - 532 - - 541 | 1635 31
5 EBC. Bidau Akadiru-Hun 94 117 211 | 159 137 296 | 135 160 295 802 15
6 EBC. Séo Pedro 146 119 265 | 125 110 235 | 145 110 255 755 14
7 EBC. Farol 233 265 498 | 276 301 577 | 273 289 562 1637 31
EBC. Santa Madalena de
8 Canossa - - 248 - - 219 - - 204 671 13
9 EBC. Herois da Patria 11 29 40 6 24 30 12 35 47 117 2
10 | EBC. Colégio de Paulo VI - - 185 - - 217 - - 216 618 12
11 | EBC. CRISTAL - - 73 - - 102 - - 133 308 6
Total Amostra Ensuni Baziku 163
10 Anu 11 Anu 12 Anu Total | Amostra
CT | CSH | Total | CT | CSH | Total | CT | CSH | Total
12 | ESG. Séo Pedro 144 207 351 | 184 140 324 | 182 84 266 941 18
13 | ESG. Nobel da Paz 160 155 315 | 180 | 250 430 | 360 | 380 740 | 1485 28
14 Eessﬁé Sagrada Coragdode | 111 | 75 | 157 | 105 | 62 | 167 | 70 | 77 | 147 | 501 9
15 | ESG. Herois da Patria 32 28 60 35 36 71 43 44 87 218 4
16 | ESG. 12 de Novembro 272 305 577 | 304 | 377 681 | 348 | 322 670 | 1928 36
17 | ESG. 5 de Maio - - 609 - - 700 - - 787 | 2096 39
18 | ESG. FINANTIL - - - - - - - - - 1383 26
19 | ESG. CRISTAL 191 143 334 | 164 132 296 | 220 237 457 1087 20
ESG. Colégio de Séo
20 Miguel Arcanjo i i i i j i j ] i 465 o
ESG. Colégio de S&o Jodo
21 Paulo 11 - - 260 - - 210 - - 173 643 12
22 | ESG. Colégio de Paulo VI | 328 125 453 | 442 135 577 | 372 151 523 | 1553 29
Total Amostra Ensinu Sekundariu 230
Populasaun 20920
TOTAL Amostra 392.5
Amostra Aredonda 393

Fonte: Dadus hosi eskola sira, 2022

3.1. Analize dadus nian

Iha parte ida-ne’e aprezenta rezultadu analiza no diskusaun tuir pergunta xave
investigasaun nian. Iha rezultadu peskiza ida-ne’e moés hatudu kona-ba rezultadu ne’ebé mak
rekolla hosi faze entrevista no kestionariu nian.

Atu fasilita identifikasaun ba ezertu sira entrevista nian, entaun ita atribui kédigu ba
entrevistadu sira ho “Inf S ba informante alunu, no “Inf M” ba informante manorin. Tuirmai
aprezenta fator sira ne’ebé 6 dalan hodi hamosu habutar ba adolexénsia sira, tuir tematika sira

ne’ebé mosu durante (re)lee transkrisaun entrevista.

3.1.1. Rezultadu analiza entrevista nian

1. Fator sira ne’ebé 6 dalan hodi hamosu habutar ba adolexénsia sira

Fator sira ne’ebé fo dalan hodi hamosu habutar ba adolexénsia sira lasees hosi fator
internu no mos fatdr esternu. Rezultadu ne’ebé peskizador sira hetan iha faze entrevista
nian, deskobre katak fatér sira ne’ebé halo alunu sira pratika hahalok habutar la’6s de’it

mai hosi fator internu alunu nian, maibé mos tanba impaktu hosi fator esternu.

A. Fator internu
Fator internu ne’ebé halo alunu sira pratika hahalok habutar mak hanesan fator
psikolojiku, fisiulgjiku, intelijénsia ka abilidade, identidade, stilus moris, no relijiaun.
Tuirmai deskrisaun kona-ba fator sira ne’e.
1) Fatér psikoléjiku

Fator internu ne’ebé maioria enfrenta hosi alunu sira mak relasiona ho fator
psikolojiku. Fator sira ne’ebé kategoria iha fator psikoldjiku mak:

Fator personalidade, hanesan alunu sira ne’ebé nonook de’it no nunka ransu
ne’ebé hanaran mos tipu introvertidu, no seluk mak tipu fragmental hanesan alunu
sira ne’ebé bilan no gosta mesamesak, relasiona ho fator ne’e, informante sira hatete
katak:

Akontese barakliu ne’e ba iha feto sira, feto sira ne’ebé nonook de’it, [...]
ida ne’ebé bilan, [...],ida ne’ebé gosta mesamesak, [...] [Inf 12M]

[...] iba ami-nia turma rasik iha kolega balu ne’ebé gosta hatun kolega

seluk, tan de’it kolega ne’e nunka ransu, ne’e mak sira gosta hatun kolega
ne’e. [Inf 18S]

Atitude no karakter alunu sira-nia, mak hanesan gosta hatin malu, hata’uk malu,

ibun-boot, ko’alia barak, haruka malu, kesar malu. Tuirmai esplikasaun informante

sira relasiona ho fator ne’e:

[...] iba ami-nia turma rasik iha kolega balu ne’ebé gosta hatun kolega
seluk, tanba de’it kolega ne’e nunka ransu, ne’e mak sira gosta hatun
kolega ne’e. [Inf 18S]

Hakarak halo hanesan ne’e hodi sira nervozu [...], hanesan halo ta’uk
de’it sira. [Inf 38S]

Di’ak, bainhira ita forma ema ida atu sai ema, labarik sira mai ho [...],
hahalok oioin, entaun sempre akontese buat hirak ne’e. [Inf 6M]

Akontese barakliu ne’e ba iha feto sira, feto sira ne’ebé nonook de'it,
barak mos habutar ne’e la’os de’it halo husi mane ba feto sira, maibé
entre feto ho feto, liuliu sira ne’ebé ibun-boot, ko’alia barak, ransu, sira
hanesan iha grupu gosta liu habutar ida ne’ebé bilan, gosta haruka-
haruka. [Inf 12M]

Mentalidade alunu sira-nia mak hanesan gosta haruka, la gosta ka laran-moras ba

kolega sira, gosta husu sasan. Tuirmai esplikasaun informante sira relasiona ho fator

ne’e:

Di’ak, bainhira ita forma ema ida atu sai ema, labarik sira mai ho [...],
sira mai ho mentalidade oioin, [...], entaun sempre akontese buat hirak
ne’e. [Inf 6M].

Tanba sira ladun gosta no laran-moras ho ha 'u-nia jeitu, balu dehan ha’u
foti-an no halo an [Inf 15S]

Tanba dala ruma sira husu-empresta kadernu, lapizeira ruma mak ha'u la
fo [Inf 35S]

2) Fator fisiulojiku

Fator internu daruak ne’ebé lori alunu sira hodi envolve iha habutar mak fator

fisiuldjiku hanesan, sira ne’ebé ki’ikoan, kondisaun matan, kondisaun oin, no

kondisaunn fiziku seluk. Relasiona ho fator ne’e, informante sira hatete katak:

Barak, [...], bolu kolega tuir ninia kondisaun fiziku, ezemplu kolega ida
matan-kle ‘uk entaun ami bolu de’it matan-kle uk [Inf 29S]

Sin iha, [...]. Tha balu tanba ita ki’ikoan hanesan ne’e sira bolu ita la ba,
ne’e sira mai baku ka basa kedan ita [Inf 14S].

Maioria ha’u haree la’6s akontese [...] hatun kona-ba [...], kona-ba ninia
oin, [...]. lda-ne’e mak normalmente baibain ha’u haree akontese [Inf
12M]

3) Fator intelijénsia ka abilidade

Fator internu datoluk ne’ebé lori alunu sira hodi envolve iha habutar mak fator
intelijénsia ne’ebé mak indika liu ba abilidade alunu sira-nia iha prosesu aprendizajen
hanesan la bele rezolve ezersisiu, moe hato’o pergunta, no halo repetisaun ne’ebé la
hanesan. Relasiona ho fator ne’e, informante sira hatete katak:

[...] dala ruma manorin sira bolu ba iha kuadru mak ladin hatene, entaun
kolega sira sempre konta. Halo ha’u sente triste, la gosta, hakarak atu

halo fali hanesan ne’e ba sira [Inf 3S]

Sin, [...] moe atu husu tanba ta’uk kolega sira atu goza, hanesan ba
matéria sira la bele ona atu husu, mak sira atu komprende més nonook la
komprende mos nonook. Tanba sira ta’uk de’it ho sentimentu ida dehan
ha’u husu orsida sira hamnasa ona ha’u ka goza ona ha’u [Inf 12M]

Kona-ba habutar ha’u iha esperiénsia sai hanesan vitima, hanesan
manorin ko’alia iha oin ha’u ko’alia tuir, maibé ko’alia sala tiha liafuan
ne’e mak kolega sira iha sala laran uza liafuan ida-ne’e mak hodi hatun
ha’u. [...] [Inf 29S]

4) Fator identidade
Fator internu ba dahaat mak identidade alunu sira-nia ne’ebé relasiona ho naran.
Relasiona ho fator ne’e, informante sira hatete katak:

Tanba manorin sira bolu ha’u-nia naran Tomenia, ne’e mak sira bolu
ha’u tomate fali [Inf 5S]

5) Fator stilus moris
Fatér internu ba dalimak mak kona-ba stilus moris alunu sira-nia. Relasiona ho
fator ne’e, informante sira hatete katak:

Antes ida-ne’e, primeiru sira haree ba ita-nia moris dala ruma stilus
moris nian ita ladun iha, hanesan ema baibain, ita mai kalma-kalma de ’it,
[...] [Inf 25S]

6) Fator relijiaun
Fator ikus hosi fator internu ne’e mak kona-ba relijiaun alunu sira-nia, relasiona
ho fator ne’e informante hatete katak:
Tanba ha’u relijiaun la hanesan ho sira, entaun dala barak sira goza [Inf
11S]
B. Fator esternu
Aleinde fatér internu ne’ebé sai hanesan kauza hodi hamosu atitude habutar, iha
mos fator esternu. Fator esternu sira ne’ebé f6 dalan ba alunu sira hodi hamosu atitude
habutar ne’ebé deskobre iha peskiza ida-ne’e mak klase sosial ka ekondmiku, stilus
moris, miskomunikasaun, ambiente sosial, ambiente eskola, ambiente familia, midia ka
teknolojia, vestuariu, kolega, kuadru legal, rasidl no esperiénsia alunu sira-nia rasik.

Tuirmai deskrisaun kona-ba fator sira ne’e:

1) Ambiente

Maioria fatér esternu ne’ebé hamosu atitude habutar mak ambiente ne’ebé alunu
sira hamahan-an ba. Ambiente sira ne’ebé fo6 dalan ba iha atitude habutar ne’ebé
deskobre iha peskiza ida-ne’e mak ambiente sosial, ambiente eskola, no ambiente

familia.

a. Ambiente familia

Rezultadu peskiza ida-ne’e hatudu katak ambiente familia sai hanesan fator
ne’ebé maioria f6 dalan hodi hamosu atitude habutar. Fator sira itha ambiente
familia mak hanesan, inan-aman ne’ebé kaben-kahur, single parent, divérsiu, no
atitude hosi familia rasik. Relasiona ho fatdr sira-ne’e informante sira hatete katak:

Di’ak ida-ne’e ha’u haree, maioria ha’u atende hela ida-ne’e. Ambiente
ida familia ne’e, [...] bainhira ami identifika ida ne’ebé mak inan husik
hela, aman husik hela, inan ba buka aman ki’ik, aman ba buka inan ki’ik.
Nune’e mos iha fali parte ida mak labarik sira ne’ebé jerasaun
porezemplu kaben-kahur ne’e, jerasaun ida-ne’e mak perigozu liu, ne’e
nakar ida be nakar. Porezemplu, jerasaun sira ne’ebé mak hanesan inan
ka aman ema timor kaben ho inan-aman ema indonézia, ida-ne’e mak
problema barakliu. Ezemplu seluk mak mambae ho makasae, labarik sira
malandru barakliu mak hosi jerasaun ida-ne’e. Maibé sira ne’ebé
jerasaun mambae ho mambae ladun, makasae ho makasae ladun,
indonézia ho indonézia mos ladin, maibé so ida kaben-kahur ne’e, ne’e
labarik sira-ne’e mak ita trava la hetan. [Inf 3M]

Ida tan mak [...] hela ho ema, bé ida-ne’e la di’ak, bad ida-ne’eba la di’ak,
halo serbisu mos dehan la halo. Maioria ami identifika buat sira ne’e. [Inf
3M]

Ida mak toman-ida ba sira, hosi familia, kuandu toman ona iha familia
mak atu dignifika ka fo forsa tan, ita-nia lei ne’ebé mak la asegura ema
ninia privasidade, katak hasai liafuan sira-ne’e ba sé [Inf 10M]

Tanba sira nunka mai eskola, ne’e mak ha’u dehan ba sira-nia inan-
aman, maibé sira dehan falta la iha. Ne’e mak sira hakarak tuku-malu ho
ha’u. Ha'u dehan hakarak tuku-malu ita tuku-malu ona. Ne’e mak sira-nia
inan-aman hirus ha’u. Entaun ha’u-nia biin ho ha’u-nia tiun mai cek tiha
sira-nia falta, mak ba hatete fali ba sira-nia inan-aman, depois sira-nia
oan béa bosok fali sira-nia inan-aman dehan falta la iha. Tanba ne’e mak
sira fo sala fali mai ha’u [Inf 27S]

b. Ambiente Sosial

Ambiente daruak ne’ebé f6 dalan mos hodi hamosu atitude habutar mak
ambiente iha ne’ebé alunu sira horik-an ba. Relasiona ho fatér ne’e informante sira
hatete katak:

Primeiru, hanesan hahalok ne’ebé mak lia-indonézia nian dehan karik
“kenakalan remaja’, tuir ha’u-nia haree barakliu ne’e mak influensia
husi ambiente no [...], ida tan mak ransu livre ne’e. [...]. [Inf 3M]

Tanba alunu sira mai kedan ho sira-nia karakter ne’ebé moris iha
komunidade no sosiedade [Inf 1M]
Aleinde ne’e mos eziste grupu itha ambiente sosial ne’ebé alunu sira envolve-
an ba. Relasiona ho fator ne’e informante sira hatete katak:

Dala barak iha ne’e akontese alunu halo problema, [...] No mai ho sira-
nian organizasaun ne’ebé diferente, [...] Ne’'ebé dala ruma ami bolu
identifika ba ida hosi kor ida, ida seluk fali hosi kor ida. [Inf 2M]

Akontese mos tanba grupu ne’ebé diferente, hanesan ha’u tuir grupu
THSTHM nian, depois kolega sira-ne’e grupu seluk, entaun sira dehan ba
malu labele ransu ho ha’u. Ne’e mos ha’u la sibuk, ha’u tuir nafatin,
maibé agora ransu malu di’ak fali ona. [Inf 29S]

c. Ambiente Eskola
Ultimu mak ambiente ne’ebé alunu sira hodi hala’o sira-nia atividade

aprendizajen. Relasiona ho fator ne’e informante sira hatete katak:

Tanba ha’u foin mak tama (transfere mai), sira mai sira la gosta ha’u ne’e
mak sira halo mai ha’u [Inf 4S]

Hmmmm, rua ne’e sente hotu ona, tanba alunu foun ida kuandu foin tama
ne’ebé ema sempre bully, ha’u uluk la’os eskola iha ne’e, ha’u foin
transfere mai, ne’ebé ha’u sente tiha ona. [...]. [Inf 39S]

2) Kolega (peer)
Fator daruak ne’ebé f6 dalan hodi hamosu atitude habutar mak hosi alunu sira
rasik. Relasiona ho problema ne’e, informante sira esplika katak:

Vais versa hosi labarik sira feto ne’e, violénsia ne’e mak violénsia
psikoldjika no mordl, mak primeiru ne’e mai hosi alin-feto sira, sira-nia
hatais, ho sira-nia ransu, sira-nia liafuan ne’ebé ko’alia mak ninia
indikasaun ne’e ba liu negativu mak barak entaun halo sira mane ne’e
mos la sadar ona, ikus fali mai book sira. [Inf 3M]

Dala barak ne’e [...], iha mos balu mak fai lia fali hosi kotuk [Inf 17S],
[Inf 16S], [Inf 41S]

Mai ha’u rua ne’e bele akotense hotu, [...], iha més hosi ema seluk mak
haruka halo hanesan ne’e par bele kolega ho sira [Inf 20S]

Sira mak upload, hanesan, ami rua kolega ne’e kan problema tiha to,
antes nia upload ne’e ami rua problema tiha, ami rua problema tiha kalan
hanesan ne’e nia langsung upload tiha ha 'u-nia video, langsung la to’o 24
minutu hanesan ne’e Viral langsung tiha ona [Inf 40S]

lha balu haruka, dehan alunu foun ne’e mai halo an liu. Ne’'e mak sira
haruka malu baku [Inf 4S]

Balu [...]. Balu fali seluk mak influénsia fali sira. balu tanba sira haruka
lakohi halo ne’e mak sira konta fali ba kolega seluk [...] [Inf 21S]

Akontese barakliu ne’e ba iha feto sira, [...], liuliu sira ne’ebé [...], ransu,
sira hanesan iha grupu gosta liu bully ida ne’ebé bilan, [...]. [Inf 12M]

3) Kuadru legal
Fator datoluk ne’ebé deskobre iha peskiza ne’e mak kuadru legél, ne’ebé mak
konsidera bele f6 marjen atu hamosu atitude habutar. Manorin sira hatete katak:

Ha'u-nia preokupasaun ida mos mak lei ne’ebé produs husi ME. Katak lei
atu proteje alunu sira iha, maibé lei atu proteje manorin sira la iha,
ne’ebé manorin sira mos susar atu regula labarik sira [Inf 1M]

Tuir ha’u-nia hatene tanba [...], no tanba razaun ida més hosi nivel
edukasaun altu la f6 garantia ba edukador sira atu toma responsabilidade
ba iha erru at ne’ebé mak alunu sira halo ba malu. [...] Entaun loloos
ne’e tenke iha regulamentu ida ne’ebé mak edukasaun jeral fo tun mai
atuhodi bele garante katak kuandu manorin sira f6 sansaun ba alunu sira
mak alunu labele komete tan erru sira ne’e. Karik la iha regra ne’ebé
regirozu hattn hosi edukasaun mai entaun alunu sira toman ona bele halo
asaun sira-ne’e ba malu. [Inf 11M]

[...] lei ne’ebé mai hosi edukasaun ne’e ami lee tiha hotu, ami diskute tiha
iha loron rua ka tolu [.../.Ne ebé lei ida edukasaun halo ne’e, direitu nian
mak ida ne’ebé, devér nian mak ida ne’ebé, obrigasaun manorin sira-nia
mak ida ne’ebé la iha, maioria manorin nian ne’e la iha tomak tiha de’it.
Pesodl ba ha'u sente vitima tebes, tanbasd, iha lei dehan katak lian labele
maka’as, hakilar maka’as mos labele, ita labele uza liman. [...] loloos
buat ida-ne’e bele maibé tenke subar ba alunu sira, labele loke ba labarik
sira, entaun labarik sira-ne’e sira-nia anju guarda iha ne’e, lei salva hela
de’it sira ne’e, manorin sira no inan-aman sira-ne’e vitima hela de’it

ne’e. Haree ba ita-nia nasaun ne’e sedu demais ita uza lei ida-ne’e [Inf
3M]

4) Midia ka teknolojia

Fator dahaat mak midia ka teknolojia ne’ebé utiliza husi alunu sira la tuir nia
dalan, ne’ebé ikusmai fo dalan moés ba iha atitude habutar. Relasiona ho fatér ida-ne’e
informante sira hatete katak:

Primeiru, hanesan hahalok ne’ebé mak lia-indonézia nian dehan karik
kenakalan remaja, tuir ha’u-nia haree barakliu ne’e mak [...] no midia
sosidl, [...].tanba ami deskobre ona, entaun telefone sira-ne’e ami pasa
revista, entaun ami hetan mos balu ne’ebé mak lori filme pornografia,
tantu feto, tantu mane, sira lori hotu, [...]. [Inf 3M]

Tuir ha’u-nia hatene tanba ohin loron mundu modernu alunu barak mak
influensia husi teknolojia, entaun la f6 valorizasaun ba iha edukasaun,
[...]. [Inf 11M]

Di’ak, alunu agora, tanba buat ida ita dehan teknolojia, depois ne’e halo
sira hamosu komportamentu no atitude ne’ebé ladun di’ak. [Inf 7M]

5) Statutu sosial ka kondisaun ekonémiku
Fator dalimak mak klase sosial no nesesidade ekonomiku nian ne’ebé sai mos

nu’udar sasukat ida ne’ebé ikusmai implika ba atitude ne’ebé mak ladun di’ak.

21



Situasaun ida-ne’e rasik iha mos ligasaun ho atitude habutar ne’ebé mak mosu iha

eskola sira liuliu ba alunu sira. Relasiona ho fator ne’e, informante sira hatete katak:
Dala barak ne’e iha ema ruma mak laran-moras ba ita, sente hanesan
lakohi ita liu sira, hanesan iha klase ekondmiku. [Inf 17S]

Tanba dala ruma sira husu [...] ka osan ruma ha’u la fo, ne’e mak sira
halo [Inf 34S]

6) Stilus moris
Fator daneen mak stilus moris nian ne’ebé sai nu’udar parte ida iha nesesidade
umanu nian, fator ne’e rasik moés f6 dalan hodi hamosu atitude habutar. Relasiona ho
fator ne’e, informante ida hatete katak:
Antes ida-ne’e, primeiru sira haree ba ita-nia moris [...] entaun sira dala
ruma uza sira-nia stilus moris nian ne’e atu hanehan ita, [...] [Inf 25S]
7) Miskomunikasaun
Fator dahituk mak miskomunikasaun entre alunu sira, ne’ebé ikusmai f6 dalan
mos hodi hamosu atitude habutar. Relasiona ho fatér ne’e informante sira hatete
katak:

Buat ne’e “la sengaja ida”, [...] ami-nia kolega kan tarata ami-nia
ermera “aiiii Ermera haree ba hanesan ne’e hanesan ne’e tiha ba modelu
aat tan” ne’e mak ha’'u nervozu ha'u hanesan la sengaja sa dehan

simu Glenu sira”, nia kan teman hotu ema Glenu sira-ne’e to, entaun nia
send tiha ba sira Glenu ne’e, send tomak ba tiha mak ema mai buka ha 'u.
[Inf 40S]

Baku ne’e tanba ko’alia la rona, sira iha dok ha’u mos iha dok, ko’alia
mai ha’u rona, entaun sira mai baku de’it [Inf 12S]

Sira halo ba kolega sira seluk ne’e hanesan |[...] balu tanba komprende
sala ba malu [Inf 24S]

Balu tanba ko’alia liafuan la kona malu [...] [Inf 36S]

8) Vestuariu
Fator daualu ne’ebé f6 dalan hodi hamosu atitude habutar mak aparénsia liuliu

kona-ba vestuariu. Relasiona ho fator ne’e informante sira hatete katak:

[...] no liuliu sira feto mos dala ruma ho saia ida badak, kamiza ne’e loke
to’o sira-nia hirus-matan ikus fali mai dada sira mane nia atensaun. Ne’e
mak ha’u sempre husu tuir labarik sira tanbasa mak halo hanesan ne’e
[...] sira hatan mai mak nune’e [...] nia kuandu halo hanesan ne’e, ha’u
sente ba la bele ona, entaun obrigatoriu ha’u tenke re’i ona sira”, ne’ebé
hakohak sira feto ne’e, re’i.[Inf 3M]

Maioria ha’u haree [...], hatun kona-ba nia vestuariu, [...], saida mak nia
utiliza. Ida-ne’e mak normalmente baibain ha’u haree akontese . [Inf
12M]
9) Rasial
Fator dasia ne’ebé 6 dalan hodi hamosu atitude habutar mak rasa. Relasiona ho
fator ne’e informante ida hatete katak:
Iha ne’e dala ruma mos akontese problema suku no rasa, hanesan firaku
no kaladi ka loromonu no lorosa’e. [Inf 2M]
10) Esperiénsia
Ultimu fatér ne’ebé deskobre iha peskiza ida-ne’e mak esperiénsia alunu sira-
nia ne’ebé mak antes ne’e sai mos vitima ba atitude habutar. Relasiona ho fatér ne’e
informante ida hatete katak:
Tanba [...], sira mak halo uluk, ne’e mak halo fali ba sira [Inf 4S]

2. Tipu habutar ne’ebé akontese
Rezultadu peskiza hatudu katak habutar ne’ebé akontese ba alunu sira iha tipu lima
mak hanesan habutar verbal, fiziku, hosi midia, seksuél, no relasional. Tuirmai deskrisaun

kona-ba atitude habutar sira ne’e:

A. Habutar Verbal

Hosi tipu habutar sira ne’ebé deskobre iha peskiza ida-ne’e, habutar verbal mak
maioria akontese iha eskola sira. Tipu hahalok hosi habutar verbal ne’e mak hanesan
alunu sira tolok malu, tarata malu, konta malu hosi kotuk, piadas ka soe lia ba malu,
Bobar-lia, insulta malu, mura-mura malu, goza malu, bolu malu uza inan-aman nia naran,
hatin malu kona-ba fiziku, hatin malu kona-ba sasan ne’ebé utiliza, hatin malu kona-ba
vestuariu, bolu malu uza animal nia naran, bolu malu tuir kondisaun fiziku, name
labeling, hasaran malu, hakilar malu, ameasa malu, no hirus malu. Tuirmai informasaun

hosi informante sira relasiona ho hahalok habutar sira ne’e:

Esperiénsia kolega sira bully ha’u, ha’u kan “pernah’ viral to, hanesan
horibainhira ha’u hatun Glenu. Ne’e mak kolega sira bully ha’u, tarata
ha’u, depois tolok, sira konta, sira sempre soe piadas mai ha’u, halo ha’u
tanis, sira bully ha’u aat, dehan ha’u feto hanesan ne’e hanesan ne’e, o
feto la di’ak, o ne’e biasa hanesan ne’e hanesan ne’e, ne’e halo ha’u to’o
tanis iha eskola laran. [Inf 40S]

Ameasa husu osan ba kolega sira, [...], tolok, tarata, goza, ameasa, bolu
uza inan-aman nia naran, bolu uza animal nia naran, fahe informasaun
falsu, [...].[Inf 38S]

Maioria ha’u haree la’6s akontese iha fiziku maibé verbal, hanesan goza,
hatun kona-ba nia vestuariu, kona-ba nia oin, saida mak nia utiliza. Ida-
ne’e mak normalmente baibain ha’u haree akontese. [Inf 12M], [...]
normalmente sira insulta malu, [...] [Inf 4M],

Sin, hanesan piadas, mura-mura, kadavés ko’alia hosi kotuk-kotuk, [...],
ameasa atu baku, bolu uza animal nia naran, fahe informasaun falsu [Inf
7S]

Barak, goza kolega halo nia moe, kolega balu halo buat ruma la kona
laran ne’e tolok sira, konta kolega sira, [...], kuandu halo ha’u nervozu
sa’e ne’e ha’u bolu uza de’it animadl nia naran, bolu kolega tuir nia
kondisaun fiziku, ezemplu kolega ida matan-kle 'uk entaun ami bolu de’it
matan-kle ‘uk [Inf 29S]

Sin iha, goza, tanba manorin sira bolu ha’u-nia naran Tomenia, ne’e mak
sira bolu ha’u tomate fali [Inf 5S]., [...] hasaran tuir ha u-nia logat. [...]
[Inf 29S]., [...], hanesan ita la’o dala ruma sira hakilar, [...] [Inf 155].,
Sira hirus ha’u ka tolok ha’u, [...]. [Inf 35S].,
B. Habutar Fiziku
Tipu habutar daruak ne’ebé barak akontese iha eskola sira, ne’ebé deskobre iha
peskiza ida-ne’e mak habutar fiziku, mak hanesan estraga ka halo-aat sasan, soe sasan,
hadau sasan, subar sasan, ameasa husu osan, hadau osan, taka dalan ba malu, baku malu,
basa malu, tebe malu, tafui kabeen ba malu, dudu malu, rakut ka lees-malu, rasta malu,
tata malu, ka’it malu, no tuda malu. Tuirmai informasaun hosi informante sira relasiona
ho hahalok habutar sira ne’e:

[...]. Kona-ba baku malu nia més iha, [...]. Uluk ne’e iha problema ida,
labarik ne’e loron ida ema baku dala tolu. Tha més labarik sira balu uza
sasan kro’at, labarik sira sona malu iha turma laran mos iha, sasan sira-
ne’e ami prende, agora ha’u sei rai hela.[ Inf 3M]., [...] dala ruma

ameasa husu osan, dala ruma hadau sasan, ida-ne’e sempre. [Inf 5M].,
[...] nia mai eskola ema sempre tau hein nia iha dalan, [...]. [Inf 10M]

Sin iha, hanesan baku, rakut, dudu, rasta, la’o ba mak sira tafui kabeen
hanesan piadas, soe kadernu no lapizeira, subar pasta. [Inf 13S]., [...]
estraga ka halo-aat sasan [Inf 17S]., [...], sai eskola més sira rakut ha’u,
sira lees ha'u [Inf 40S]., [...]. Tha balu sira hadau ha 'u-nia osan. [...]. [Inf
18S]., [...] hanesan la’o ba mak sira taka tiha dalan [Inf 35S]., [...], basa,
tebe, tata, [...]. /Inf'37S]., [...] la’o ne’e sira ka’it ami-nia ain, tuda, [...]
[Inf 14S].

C. Habutar hosi midia

Tipu habutar datoluk ne’ebé barak akontese iha eskola sira, ne’ebé deskobre iha
peskiza ida-ne’e mak habutar hosi midia, mak hanesan, hata’uk malu, tolok malu, fahe
informasaun falsu, upload video no fotografia, share video no fotografia, tarata malu,
insulta malu, soe lia ba malu, ameasa malu, piadas malu, no ko’alia at, komentariu at ba
malu iha midia sosial. Tuirmai informasaun hosi informante sira relasiona ho hahalok
habutar sira ne’e:

Pesoalmente, ha’u iha esperiénsia hetan habutar ne’e. lha midia sosidl,
ha’u-nia kolega feto ida iha turma laran mak ko’alia at ha’u iha midia
sosiél nia laran, [...]. [Inf 30S]., [...] hanesan insulta, tolok, soe lia [Inf
36S]., ameasa hosi WA, katak mai eskola atu baku [Inf 9S/., /...] ne’e mak
balu tolok hosi ne’e, fahe informasaun falsu. [Inf 23S]., [...] hanesan
kolega balu halo video mak hata’uk [Inf 24S]., barak, balu send fali foto,
dehan butamak ne’e mak geng fali iha farol [Inf 16S]., [...] Balu piadas
hosi WA [Inf 29S]., Tha ha’u-nia belun balu, ne’ebé ema bolu abuzu
(pelecehan). Ezemplu hanesan sira tau foto mak ema ko’alia buat ne’ebé
la di’ak. [Inf20S].

Haaaaaaa, tarata ha’u hosi midia ne’e iha, [...] antes upload video halo
viral ne’e, haaaaaa ne’e ami rua sei problema ne’e, ami rua problema
tiha kalan hanesan ne’e nia langsung upload tiha ha’u-nia video,
langsung la to’o 24 minutus hanesan ne’e viral langsung tiha ona. Nia
send tiha ba sira Glenu ne’e, send tomak ba tiha mak ema mai buka ha'u,
Wa mos iha, sira status tiha, sira tau tiha ha’u-nia foto sambung ho ha u-
nia video ne’e, tarata ha’u to’o ha’u-nia inan-aman, ha’u nervozu to’o
ha’u mak blok tiha de’it sira. IG mos iha hotu. [Inf 40S]

Liuhosi midia sosial ne’e seluk mak tarata malu, ne’e sira ho sira mos
keisa, inan-aman mas keisa. [Inf 3M]

D. Habutar seksual

Tipu habutar dahaat ne’ebé barak akontese iha eskola sira, ne’ebé deskobre iha

peskiza ida-ne’e mak habutar seksual, habutar ne’e akontese ho maneira rua, liuhosi

fiziku mak hanesan mane bok feto sira, hakohak, re’i, hatudu jenital, body touching, no

hosi midia. mak hanesan manda mensajen ho liafuan-aat, manda filme-aat, no manda

imajen-aat. Tuirmai informasaun hosi informante sira relasiona ho hahalok habutar sira

ne’e:

Liuliu mak mane oan sira bainhira haree ona buat sira iha midia sosial,
ikusmai tenta book feto oan sira. lkusmai mak nia rezultadu mak dala
ruma la hatais koekas, [...] Ne'e mak ha’u sempre husu tuir [...] sira
hatan mai mak nune’e [...] maibé nia kuandu halo hanesan ne’e, ha’u
sente ba la bele ona, entaun obrigatoriu ha’u tenke re’i ona sira”, ne’ebé
hakohak sira feto ne’e, re’i. kaer ba ema ninia isin-lolon ne’e, kaer ba
sira-nia hirus-matan sira ne’e. [Inf 3M]

Ida tan kona-ba labarik ida, iha momentu ne’e, labarik-mane ne’e komesa
la uza ona koekas, [...] ikus fali mai labarik-feto haree mak labarik hanoin
ninia matan malahuk mak haree sala, nia haree dala rua ka tolu hanesan
ne’e nia mai kesar ba ha’u [...] [Inf 3M]

Iha, ema mane balu manda buat filme ho liafuan sira aat ne’e mai liuhosi
whatsapp [Inf 21S]

Balu uza midia hodi manda mensajen-aat, filme-aat sira ka imajen-aat
sira, maibé ne’e ema deskoriesidu [In 23S].

E. Habutar relasional

Tipu habutar dalimak ne’ebé barak akontese itha eskola sira, ne’ebé deskobre iha

peskiza ida-ne’e mak habutar relasional, relasiona ho tipu habutar ida-ne’e informante

sira hatete katak:

Kona-ba habutar ha’u iha esperiénsia sai hanesan vitima, |[...]. Akontese
mos tanba grupu ne’ebé diferente, hanesan ha’u tuir grupu THSTHM
nian, depois kolega sira-ne’e grupu seluk, entaun sira dehan ba malu
labele ransu ho ha’u. [...] [Inf 29S]

Haaaaa, ne’e sempre, [...]. Depois hanesan sira lakohi atu ransu ho ha’u.
Kolega barak loos, iha drum band, ha’u kan tuir drum band to, kolega
barak mak lakohi halimar ho ha’u, kuandu ha’u mai treinu drum band
ona ne’e ha’u treinu mesamesak de’it, ne’e dehan labele halimar ho nia,
nia ne’e hanesan ne’e hanesan ne’e. ne’ebé dook tiha de’it lalika halimar
ho nia. [Inf 40S]

[...], haruka kolega seluk labele ransu fali ho sira seluk [Inf 10S]

Hanesan ita han buat ida mak sira husu ita la fo, entaun sira haruka malu
dehan nia mai ita la’o tiha lalika tuur ho nia. [Inf 10S]
3. Impaktu hosi habutar
Relasiona ho impaktu ne’ebé mosu hosi atitude habutar, mak rezultadu peskiza
doskobre impaktu sira ne’ebé enfrenta husi alunu sira ne’ebé mak sai nu’udar vitima no

autor ba atitude habutar refere. Tuirmai deskrisaun kona-ba atitude habutar sira ne’e:

A. Impaktu ba vitima
Impaktu ne’ebé enfrenta husi alunu sira ne’ebé sai nu’udar vitima ba atitude habutar
mak hanesan impaktu psikol6jiku, motivasaun, kondisaun salde, abandona atividade

aprendizajen, no sai hosi eskola. Tuirmai deskrisaun kona-ba impaktu sira ne’e:

1. Impaktu psikolojiku

Hosi fator sira ne’ebé f6 impaktu ba vitima, fator psikolojiku sai hanesan fatér
ne’ebé dominante liu. Fator sira ne’ebé inklui iha fatér psikolojiku mak hanesan
mentalidade, f6 ameasa ba vida, hamosu depresaun, moe, ta’uk, rai o0diu, trauma,
hanoin barak, atitude diaria, xoke, no emosaun hanesan triste no tanis. Tuirmai
esplikasaun hosi informante sira relasiona ho impaktu sira ne’e:

Husu ba kolega sira atu labele halo asaun ida-ne’e, tanba ida-ne’e la
di’ak no bele estraga ita-nia kolega seluk ninia mental, [...], bele halo sira
depresaun, mentdl fraku. [Inf 17S]., [...] tanba buat ne’e mos bele fo
ameasa ba ema ninia vida, halo ema sai depresaun. [Inf 39S].,

[...] Halo ha’u sente triste, hakarak atu halo fali hanesan ne’e ba sira.
Tanba sira halo hanesan ne’e, sente ladun di’ak ba ha’u [Inf 3S]., Sente
xoke, [...] depois ha’u moe iha uma de’it, [...], sira abuza ha’u hanesan
ne’e. Ha'u triste, ha’u tanis, depois ha’u moe, barak loos. [Inf 40S]

Mai ha’u ne’e, impaktu ida ne’ebé risku liu ne’e mak iha sira-nia
mentalidade, tanba dala ruma ema hanesan iha hanoin ne’ebé mak ta 'uk,
ne’e bele halo sira trauma, ida-ne’e ha’u haree iha ha’u-nia kolega balu
sira ema baku hanesan ne’e no sira-nia mental ne’e komesa ta’uk ona.
Tanba ne’e habutar ne’e nia iha impaktu ne’ebé boot ba ema ninia
mentalidade, tanba bele halo ema hanoin barak, over thinking, nia

mentalidade ladun di’ak, ne’ebé bele influensia mos ba nia hahalok
loroloron nian. [Inf 20S].

[...] depois ida vitima daruma ho tanis de’it, mane sira dala ruma la simu
entaun sira baku malu. Feto ho feto dala ruma la simu entaun sira rakut
malu, histori malu [Inf 4M]., Impaktu ida mak presaun psikoldjiku, ba
alunu ne’ebé la hatene halo asaun habutar. [...] mak ita bele dehan
psikolojikamente xoke sira-nia presaun. [...]. [Inf 11M]

2. Impaktu ba motivasaun no vontade
Impaktu daruak ne’ebé enfrenta husi alunu sira ne’ebé sai hanesan vitima mak
motivasaun no vontade vitima sira-nia. Relasiona ho impaktu ida-ne’e informante sira

hatete katak:

Dala ruma atu ba eskola mos vontade la iha tiha. [Inf 17S]., Sente [...],

halo ha’u lakohi mai tiha eskola, depois ha’u moe iha uma de’it, [...] [Inf
40S]

Impaktu ida mak [...] alunu sira sei lakon vontade atu aprende ho di’ak, no
hahu hadook an hosi nia kolega sira ne’e. [Inf 1 IM]

Ha’u hanoin [...] tanba habutar ne’e nia impaktu estraga labarik balu
ninia psikolojia, dala ruma sira estuda la di’ak. [Inf SM]
3. Impaktu ba aproveitamentu estudu
a) Abandona atividade aprendizajen
Impaktu datoluk ne’ebé enfrenta husi alunu sira ne’ebé sai vitima mak abandona
atividade aprendizajen. Relasiona ho impaktu ida-ne’e informante sira hatete katak:

Ba vitima mos iha, tanba, sira-nia kolega balu ne’e sempre mai hein sira,
entaun nia lakon nia estudu, kadavés nia sente presaun ida ba nia, entaun
aban nia la bele mai, bainrua nia la bele mai. [Inf 1M]

Sente [...], halo ha’u lakohi mai tiha eskola, depois ha’u moe iha uma

de’it, [...] [Inf 40S]

Ba sira vitima ne’e dala barak akontese dala ruma ba mane mos iha ba
feto mos iha. Maibe impaktu ne’e ba liu sira feto. Tanba mane sira-ne’e
balu problema tanba hadau malu feto sira, entaun feto sira-ne’e ta 'uk la
mai tiha de’it eskola. [Inf 2M]

28



b) Sai hosi eskola
Impaktu datoluk seluk ne’ebé enfrenta husi alunu sira ne’ebé sai hanesan vitima
mak sai hosi eskola. Relasiona ho impaktu ida-ne’e informante sira hatete katak:

Iha ida ka rua, nia mai eskola ema sempre tau hein nia iha dalan, maibé
nia ladehan razaun ema baku nia ka, kanek iha ne’ebé ka, nia mai sente
laseguru, mai tama hela sala laran mdés nia sempre hakfodak tanba ne’e
mak inan-aman mai hasai nia ba fali eskola seluk. [Inf 10M]., [...], Ne’'e
barak mak sai [Inf 2M].
4. Impaktu ba relasaun sosiél
Impaktu dahaat ne’ebé enfrenta husi alunu sira ne’ebé sai hanesan vitima mak

relasaun sosial. Relasiona ho impaktu ida-ne’e informante ida hatete katak:
Impaktu ida mak [...] hahu hadook an hosi nia kolega sira ne’e. [Inf 11M]

5. Impaktu ba kondisaun saude
Impaktu dalimak ne’ebé enfrenta husi alunu sira ne’ebé sai hanesan vitima mak
kondisaun saude. Relasiona ho impaktu ida-ne’e informante ida hatete katak:
Husu ba kolega sira atu labele halo asaun ida-ne’e, tanba ida-ne’e la
di’ak no bele estraga ita-nia kolega seluk nian [...], salde, [...]. [Inf 17S]
B. Impaktu ba autor
Impaktu ne’ebé enfrenta husi alunu sira ne’ebé sai nu’udar autér ba atitude habutar
mak hanesan impaktu psikol6jiku no impaktu ba aproveitamentu estudu, no sai hosi
eskola. Tuirmai deskrisaun kona-ba impaktu sira ne’e:
1. Impaktu psikolo6jiku
Impaktu dahuluk ne’ebé enfrenta husi alunu sira ne’ebé sai hanesan autor mak
impaktu psikoldjiku hanesan atitude anti-sosidl. Relasiona ho impaktu ida-ne’e
informante sira hatete katak:
Ida autor ne’e mak nia sente hanesan nia iha forsa, tanba dala ruma ninia

kolega barak, [...]. [Inf 5M]

Autor sira, labarik sira autdér ne’e dala ruma sira sente hanesan
konveniente [...]. [Inf 4M]

impaktu ne’e mak, [...] Se karik ema la tau matan ba buat ne’ebé nia
komete, ezemplu se nia baku ema mak ema ruma la bolu nia hodi fo-
hanoin katak baku ne’e la di’ak, mak ikusmai nia hanoin katak baku ema

ne’e di’ak mak nia kontinua halo nafatin, entaun impaktu ba nia mak nia
sei lakontente hala’o nia moris ne’e. [Inf SM]
2. Aproveitamentu estudu
Impaktu daruak ne’ebé enfrenta husi alunu sira ne’ebé sai hanesan autér mak
impaktu ba ninia aproveitamentu estudu hanesan la pasa klase, valor monu no sai
eskola. Relasiona ho impaktu ida-ne’e informante sira hatete katak:

impaktu ne’e mak, alunu ne’ebé mak halo habutar ne’e rasik, [...] entaun
sei f0 impaktu negativu ba ninia futuru, dala ruma eskola moés nia la bele
pasa, bele hetan valor mean, no seluseluk tan. [...]. [Inf 8M]

lha, sempre iha, ha’u rasik mak tomakonta ida-ne’e. la’os eskola mak fo
sansaun nia sai, maibé nia rasik mak lakohi mai tiha de’it eskola. [Inf

6M]

Sin, balu sai, tanba grave liu entaun eskola foti desizaun hodi hasai,
maibé antes hasai ami sei bolu uluk inan-aman hodi fé6 atensaun maibé
kuandu nafatin halo entaun eskola hasai duni. [Inf 9M]
4. Perspetiva kurativu, preventivu no sujestaun
Aleinde hetan informasaun sira kona-ba oinsa habutar ne’e mosu, tipu hosi habutar,
no impaktu hosi habutar, rezultadu hosi peskiza ne’e mods halibur perspetiva sira kona-ba

oinsa atu rezolve no prevene atitude habutar refere, no mas sujestaun sira.

A. Perspetiva kurativu

Relasiona ho perpetiva ida-ne’e, informante sira hatete katak, presiza iha
formasaun, kria diresaun ida kona-ba orientasaun no akonsellamentu, no aplika sansaun
ba alunu sira ne’ebé pratika atitude habutar. Tuirmai esplikasaun informante sira-nia
kona-ba perpetiva ida-ne’e:

Presiza formasaun ba iha eskola hotu-hotu liuliu tenke kria diresaun ida
kona-ba orientasaun no akonsellamentu tenke harii ida-ne’e iha eskola
hotu-hotu, tantu pabliku, privadu ka misaun, no tantu iha ensinu baziku
primeiru no segundu siklu, ensinu baziku terseiru siklu, no ensinu
sekundariu. Ne’e tenke ativa, tanba durante ha’u hanorin hale’u iha Dili
laran ne’e, ha’u observa hela eskola sira iha ne’e, la iha. [Inf 4M]

[...] estratéjia ne’ebé uza mak fo formasaun liuhosi edukasaun sivika, [...].
[Inf 2M]

30



Estratéjia ne’ebé presiza mak guidance and counseling nune’e bolu sira
mai hodi esplika no f6-hanoin, tenke iha mos sansaun balu hodi aplika.
[Inf OM]

B. Perspetiva preventivu

Relasiona ho perpetiva ida-ne’e, informante sira hatete katak, presiza tau atensaun,

kria lifla koordenasaun entre eskola, inan-aman, no parte seguransa, no liuhosi

formasaun vida espiritudl. Tuirmai esplikasaun informante sira-nia kona-ba perpetiva

ida-ne’e:

Primeiru mak f6 atensaun, segundu bolu inan-aman, terseiru mak karik la
bele ona mak eskola hat(n nia norma para hasai tiha. [Inf 1M]

[...], marka enkontru ho inan-aman no autoridade lokal, serbisu hamutuk
ho polisia, ba to’o alunu nia uma hodi hato’o ba inan-aman, foti inan-
aman nia numeru kontaktu atu nune’e bainhira sira halo fali problema
bele kontaktu inan-aman depois mak kontaktu polisia. [Inf 2M]

Baibain maneira ne’ebé eskola ida-ne’e uza mak hosi vida espiritual
hanesan retiru, meditasaun, no kada semana profesér turma sira sempre
bolu alunu sira ba reza hamutuk, halo meditasaun, ne’e mos tipu maneira
ida ne’ebe bele prevene, tanba so ho Maromak de’it mak bele kura asaun
ne’ebé mak alunu sira halo. [...]. Maneira ida ne’ebé ami sempre halo
mak reza hamutuk, meditasaun, depois sharing ba malu, ida-ne’e mds
vantajen boot ida. [Inf 11M].

Estratéjia ne’ebé presiza mak guidance and counseling nune’e bolu sira
mai hodi esplika no fé6-hanoin, tenke iha mos sansaun balu hodi aplika.
[Inf OM]

Di’ak, la’6s tuir ha’u-nia hanoin, maibé tuir pratika ne’ebé durante ne’e
ami halo, la’os halo iha ne’e de’it, halo iha Same, Baukau, ne’e mak ami
halo counseling ho labarik ida-ida. Se bainhira mak ami tama iha turma
sira mak ami hatene karik labarik balu iha problema, entaun nia ha’u fo
kedan serbisu ba manorin nain hira ne’ebé mak iha konesementu ne’ebé
di’ak kona-ba psikolojia atu fé counseling kada semana ida dala rua. [Inf
8M]

Kuandu hahalok agresaun ida ne’ebé maka’as liu ita uza meius saida, ida
mak bolu ninia inan-aman para toma atensaun, se bolu inan-aman mak
lakumpri buat ne’ebé ita fo sai, mak hakarak ka lakohi ita tenke hasai. Nia
medida mak ita tenke halo regra ida, liuliu xama atensaun ba ninia inan-
aman atu prevee hahalok ne’ebé sira hasoru ba. [Inf 6M]

C. Sujestaun
Depoizde hato’o tiha perspetiva sira, informante sira mos hato’o sira-nia sujestaun
ba parte kompetente sira hanesan ministériu edukasaun no mos ba eskola rasik. Tuirmai

deskrisaun kona-ba sujestaun hosi informante sira:

1) Ba ministériu edukasaun
Ba ministériu edukasaun informante sira sujere atu forma rekursu umanu, fo
formasaun ba manorin sira kona-ba habutar no kona-ba konselér, presiza destaka
seguransa iha eskola sira, garantia lei ida ba manorin, no kria lei ida regirozu hodi
regula alunu sira. Tuirmai deskrisaun informasaun hosi manorin sira:

Sujestaun mak ne’e, se ita ko’alia kona-ba habutar mak presiza forma
rekursu umanu kona-ba ida-ne’e, liuliu mak ida psikolojia ne’e. [...] kada
eskola tenke iha. [...]. Hanesan indonézia nia tempu ne’e kada eskola iha
kada ema ne’ebé serbisu kona-ba ida-ne’e iha. Atu nune’e ita la’os atu
halakon maibé ita bele hamenus. [Inf 8M]

Sin, se di’ak liu hanesan ministériu kria formasaun ba manorin sira, liuliu
hanesan konseldr sira no més ministériu kria enkontru manorin sira hodi
manorin sira hatutan ba inan-aman sira. [Inf 12M]

Ba ministériu edukasaun, [...], manorin sira ne’ebé asuntu estudantil
presiza iha formasaun kona-ba ida-ne’e, atuhodi manorin sira bele hatene
buat ruma kle’an kona-ba habutar ne’e, atu rezolve oinsd, akontesimentu

ne’e iha ona maibé manorin ne’e ninia pozisaun oinsda para salva. [Inf
4M]

Ha u-nia rekomendasaun ba iha ministériu edukasaun, ha’u hanoin
eskola hotu-hotu presiza destaka seguransa, maski OPS iha maibé natoon
ka lae atu halo seguransa, [...] par alunu sira bele kontinua eskola, [...]
[Inf 1M]

Atu hato’o ba ministériu edukasaun ami-nia sujestaun mak [...]. Halo més
lei ida ne’ebé regirozu hodi regula alunu sira hotu, [...]. Maibé
legalmente lei regula dehan ku'u tilun mos labele, sd tan ita baku, baku
mak raan-sai ita tama kadeia tan, ida-ne’e mak ami sujere ba edukasaun
atu hadi’a kurikulu, hadi’a mos jestaun sira ne’ebé iha ne’epar ba oin
ne’e eskola sira bele la’o ho di’ak. [Inf 2M]

Ha’u-nia sujestaun importante ida ba iha ministériu edukasaun haree
didi’ak, prepara didi’ak, ba futuru. Se agora mak edukasaun husik
livremente no la f6 garantia ba manorin sira mak ita kria hela lasu
negativu ida ba iha futuru. Agora la prepara alunu sira ho di’ak, la

garantia lei ida ba manorin sira no lei ida hodi regula alunu sira. [Inf
11M]

Prontu, ha’u-nia mensajen ba ministériu edukasaun bainhira ita hasai
regulamentu ruma, tenke tetu ninia vantajen no dezvantajen bainhira ita
atu fo sai, labele hanoin dehan buat hotu-hotu nune’e hela de’it, aban-
bainrua ita-nia nasaun ne’e sei susar, tanba ne’e mak ministériu tenke
halo regra ho loloos atu nune’e bele ita-nia edukasaun Timor-Leste ba
oin. [Inf 9M]

2) Baeskola

Ba parte eskola informante sira sujere atu kria regra ne’ebé regirozu, halo
sosializasaun kona-ba habutar, kria formasaun kona-ba edukasaun sivika, no kria
regulamentu hodi asegura vitima sira. Tuirmai deskrisaun informasaun hosi
informante sira:

Manorin sira mos tenke hanorin no f6-hanoin ba alunu sira kona-ba saida
mak habutar, [...]. [Inf 39S]

Mai ha’u, eskola presiza halo regulamentu hodi asegura ema ne’ebé sai
nu’udar vitima ba hahalok habutar ne’e. [Inf 30S]

Rekomendasaun ba ami-nia instituisaun ida-ne’e, primeiru mak atu haree
ba ami-nia kondisaun edifisiu no moru, hodi bele evita buat ne’ebé mak
atu akontese hosi sosiedade ba alunu sira. Eskola mds presiza kria norma
ne’ebé regirozu liutan para evita buat hirak ne’e. karik ita-nia norma ne’e
ladin regirorozu mak la garantia manorin sira atu evita problema refere.
[Inf 1M]

Sujestaun hosi ami ba dirijente eskola ne’e hodi minimiza hahalok ka

komportamentu at sira ne’e, mak liuhosi formasaun edukasaun sivika [Inf
2M]

Ha’u sujere ba parte eskola, tenke kria regulamentu ida regirozu, se
bainhira alunu balu komete erru ruma mak di’ak liu halo kooperasaun ho
inan-aman no halo kooperasaun ho ministériu relevante atu nune’e alunu
ne’ebé transfere hosi fatin ida ba fatin ida labele simu ona. Atu nune’e
alunu hotu-hotu bele ta’uk, katak duké ha’u halo asaun sira hanesan ne’e
ha’u ba eskola hotu-hotu mos ema la simu. Tenke halo kooperasaun di’ak
liu ho ministériu no liuliu tenke hakru’uk ba regulamentu interna eskola
nian. Atu nune’e ita bele tulun alunu sira ho di’ak. [Inf 11M]

3.1.2. Rezultadu analiza kestionariu nian
Bazeia ba objetivu peskiza ne’ebé mak kuantitativemente hakarak atu deskreve kona-ba
atitude habutar refere. Tuirmai aprezenta rezultadu peskiza ne’ebé mak rekolla hosi faze

kuantitava nian liuhosi distribui kestionariu ba alunu-sira.

1. Vitima no autor ba atitude habutar bazeia ba seksu
Relasiona ho objetivu sira ne’ebé deskreve tiha ona, mak iha parte ida-ne’e peskizador
sira deskreve kona-ba nimeru alunu ne’ebé sai nu’udar vitima no autér ba atitude habutar
bazeia ba seksu.

Tabela 03. Vitima ba atitude habutar bazeia ba seksu

Nivel edukasaun | Seksu | Total | Porsentu

F 59 57.84

E.B.C. M 43 42.16
Total 102 100

F 108 70.13

E.S.G. M 46 29.87
Total 154 100

F 167 65.23

Total M 89 34.77
Total 256 100

E.B.C.| 102 39.84

Vitima E.S.G. 154 60.16
Total 256 100

Fonte: rezultadu analiza SPSS versaun 21.00

Hosi tabela 03 hatudu katak alunu sira ne’ebé sai nu’udar vitima ba atitude habutar
hamutuk 256, kompostu hosi feto 167 ho porsentu 65.23 no mane 89 ho porsentu 34.77. lha
nivel ensinu baziku, vitima ba asaun habutar hamutuk 102, kompostu hosi feto 59 ho
porsentu 57.84 no mane 43 ho porsentu 42.16. Enkuantu iha nivel ensinu sekundariu,
respondente hamutuk 154 mak sai vitima ba habutar, kompostu husi feto 108 ho porsentu
70.13 no mane 46 ho porsentu 29.87.

Hosi deskrisaun iha leten, konklui katak alunu sira ne’ebé sai vitima ba atitude habutar
barakliu akontese ba alunu sira iha nivel edukasaun ensinu sekundariu, liuliu alunu feto
sira. Aleinde ne’e, haree hosi ninia totalidade alunu ne’ebé barakliu sai vitima mak sira

ne’ebé ho seksu feto ne’ebé hamutuk 167 ho porsentu 65.23.

Tabela 04. Autor ba atitude habutar bazeia ba seksu
Nivel edukasaun | Seksu | Total | Porsentu
F 39 48.75

E.B.C. M 41 51.25
Totdl | 80 100

F 59 61.46

E.S.G. M 37 38.54
Total | 96 100

F 98 55.68

Total M 78 44.32

Total | 176 100
E.B.C.| 80 45.45
Autoér ES.G.| 96 54.55

Total | 176 100
Fonte: rezultadu analiza SPSS versaun 21.00

Hosi tabela 04 hatudu katak alunu sira ne’ebé sai nu’udar autér ba atitude habutar
hamutuk 176, kompostu hosi feto 98 ho porsentu 55.68 no mane 78 ho porsentu 44.32. lha
nivel ensinu baziku, autér ba atitude habutar hamutuk 80, kompostu hosi feto 39 ho
porsentu 48.75 no mane 41 ho porsentu 51.25. Enkuantu iha nivel ensinu sekundariu,
respondente hamutuk 96 mak sai vitima ba habutar, kompostu husi feto 59 ho porsentu
61.46 no mane 37 ho porsentu 38.54.

Hosi deskrisaun iha leten, konklui katak alunu sira ne’ebé sai autdr ba atitude habutar
barakliu hosi alunu sira iha nivel edukasaun ensinu sekundariu, liuliu alunu feto sira.
Aleinde ne’e, haree hosi ninia totalidade alunu ne’ebé barakliu sai autér mak sira ne’ebé ho

seksu feto ne’ebé hamutuk 98 ho porsentu 55.68.

2. Vitima no autor ba atitude habutar bazeia ba idade
Parte ida-ne’e peskizador sira deskreve kona-ba niimeru alunu ne’ebé sai nu’udar vitima

no autor ba atitude habutar bazeia ba idade.

Tabela 05. Vitima ba atitude habutar bazeia ba idade
Nivel edukasaun | Idade | Total | Porsentu
11 1 0.98
12 3 2.94
13 18 17.65
14 46 45.10
E.B.C. 15 24 23.53
16 8 7.84
17 1 0.98
18 1 0.98
Total | 102 100
14 4 2.60
15 12 7.79
16 19 12.34
17 28 18.18
18 31 20.13
E.S.G. 19 28 18.18
20 22 14.29
21 5 3.25
22 3 1.95
23 2 1.30
Total | 154 100
11 1 0.39
12 3 1.17
13 18 7.03
14 50 19.53
15 36 14.06
16 27 10.55
17 29 11.33
18 32 12.50
19 28 10.94
20 22 8.59
21 5 1.95
22 3 1.17
23 2 0.78
Total | 256 100

Fonte: rezultadu analiza SPSS versaun 21.00

Total

Hosi tabela 05 hatudu katak hosi totalidade respondente ne’ebé iha esperiénsia nu’udar
vitima ba atitude habutar hamutuk 256. Tha nivel ensinu baziku sira ne’ebé barakliu sai
vitima mak ho idade 14 ho totdl 46 ka porsentu 45.10, hosi nivel ensinu sekundariu

barakliu mak ho idade 18 ho total 31 ka porsentu 20.13. Enkuantu haree hosi totalidade,

alunu ne’ebé barakliu sai vitima mak ho idade 14 ne’ebé hamutuk 50 pesoas ho porsentu
19.53.
Tabela 06. Autor ba atitude habutar bazeia ba idade

Nivel Edukasaun | Idade | Total | Porsentu
11 1 1.25

12 6 7.50

13 13 16.25

14 38 47.5

15 13 16.25

EB.C. 16 | 6 7550
17 1 1.25

18 1 1.25

20 1 1.25

Total 80 100

14 1 1.04

15 7 7.29

16 9 9.38

17 20 20.83

18 17 17.71

E.S.G. 19 21 21.88
20 14 14.58

21 4 4.17

22 1 1.04

23 2 2.08

Total | 96 100

11 1 0.57

12 6 341

13 13 7.39

14 39 22.16

15 20 11.36

16 15 8.52

Total 7| 2 11.93
18 18 10.23

19 21 11.93

20 15 8.52

21 4 2.27

22 1 0.57

23 2 1.14

Total 176 100

Fonte: rezultadu analiza SPSS versaun 21.00

Hosi tabela 06 hatudu katak, iha nivel ensinu baziku respondente sira ne’ebé sai
nu’udar autor barakliu iha idade 14 ho total 38. Enkuantu nivel ensinu sekundariu barakliu
iha idade 19 ho total 21. Enkuantu haree hosi nia totalidade alunu ne’ebé barakliu sai autdr

mak ho idade 14 hamutuk 39 ho porsentu 22.16.

3. Tipu habutar
Parte ida-ne’e peskizador sira deskreve kona-ba tipu atitude habutar ne’ebé mak akontese

ba alunu sira.

Tabela 07. Tipu habutar hosi autor

Tipu Frekuensia | Porsentu
Habutar fiziku 142 36.1
Habutar verbal 226 57.5
Habutar hosi midia 65 16.5

Fonte: rezultadu analiza SPSS versaun 21.00

Hosi tabela 07 hatudu katak iha alunu hamutuk 142 ho porsentu 36.1 mak pratika
habutar fiziku. Sira ne’ebé pratika habutar verbal hamutuk 226 ho porsentu 57.5. Habutar
hosi midia pratika husi alunu hamutuk 65 ho porsentu 16.5. Bazeia ba rezultadu ne’e
konklui katak tipu habutar ne’ebé barakliu halo husi alunu sira mak habutar verbal.

Tabela 08. Tipu habutar ba vitima

Tipu Frekuensia | Porsentu
Habutar Fiziku 190 48.3
Habutar Verbal 274 69.7
Habutar hosi Midia 118 30
Habutar seksual 8 2%
Habutar relasional 2 0.5

Fonte: rezultadu analiza SPSS versaun 21.00

Hosi tabela 08 hatudu katak iha alunu hamutuk 190 ho porsentu 48.3 mak enfrenta
habutar fiziku. Sira ne’ebé mak enfrenta habutar verbal hamutuk 274 ho porsentu 69.7. lha
tempu hanesan alunu hamutuk 118 ho porsentu 30 mak enfrenta habutar hosi midia. Bazeia
ba rezultadu ne’e konklui katak tipu habutar ne’ebé barakliu enfrenta husi alunu sira mak

habutar verbal.

Tabela 09. Tipu habutar ne’ebé akontese

Tipu Frekuensia | Porsentu
Habutar Fiziku 332 32.39
Habutar Verbal 500 48.78
Habutar hosi Midia 183 17.85
Habutar seksual 8 0.78
Habutar relasional 2 0.2

Fonte: rezultadu akumulasaun hosi tabela 07 no 08

Hosi tabela 09 hatudu katak kazu atitude habutar fiziku mak ho porsentu 32.39,
habutar verbal ho porsentu 48.78, habutar hosi midia ho porsentu 17.85, habutar seksual ho
porsentu 0.78, no habutar relasional ho porsentu 0.2. Bazeia ba rezultadu ne’e konklui

katak tipu habutar ne’eb¢ barakliu enfrenta husi alunu sira mak habutar verbal.

4. Impaktu habutar ba aproveitamentu estudu alunu sira-nia
a. Analize korelasaun

Tabela 10. Analize korelasaun
Aproveitamentu Estudu Alunu Sira-nia

Vitima ba habutar 0.420
Autér ba habutar 0.507
Vitima no autér ba habutar 0.512

Fonte: rezultadu analiza SPSS versaun 21.00

Tabela 11. Guilford Empirical Rules
Valér r Interpretasaun
0,00<r<0,20 Eziste relasaun ne’ebé fraku tebes
0,20<r<0,40 Eziste relasaun ne’ebé fraku
0,40<r<0,70 Eziste relasaun ne’ebé¢ sufisiente/bastante forte
0,70<r<0,90 Eziste relasaun ne’ebé forte
0,90<r<1,00 Eziste relasaun ne’ebé forte tebes
Fonte: (Lestari & Yudhanegara, 2017, p319)

Hosi tabela 10 kompara ho tabela 11 hatudu katak rezultadu kontazen SPSS
deskreve valdr korelasaun entre vitima ba habutar ho aproveitamentu estudu mak 0.420
ka 42%, autdr ba habutar ho aproveitamentu estudu mak 0.507 ka 50.7%, no vitima no
autor ba habutar ho aproveitamentu estudu mak 0.512 ka 51.2%. Hosi rezultadu refere
karik kompara ho valdr koefisiente korelasaun mak konklui katak entre vitima ba habutar
ho aproveitamentu estudu, no entre autér ba habutar ho aproveitamentu estudu iha

relasaun ne’ebé bastante forte.

b. Analize Impaktu
Tabela 12. Anélize impaktu

Aproveitamentu estudu

Impaktu | Impaktu |

(teste F) (teste t) [ ]
Vitima ba habutar (X1) 0.000 0.000 0.085
Autor ba habutar (X2) 0.000 0.000 0.000
Vitima no autor ba habutar (X1, X2) 0.000

Fonte: rezultadu analiza SPSS versaun 21.00

Hosi tabela 12 iha leten deskreve rezultadu hanesan tuirmai:
Teste regresaun simples
Rezultadu kontazen SPSS ba variavel X1 iha teste F no teste t hatudu valor
signifikansia 0.000. Rezultadu ne’e karik kompara ho valér signifikansia 0.05 mak
hatudu katak:
Rezultadu teste signifikansia < valor signifikansia ka 0.000 < 0.05
Rezultadu kontazen SPSS ba variavel X2 iha teste F no teste t hatudu valor
signifikansia 0.000. Rezultadu ne’e karik kompara ho valér signifikansia 0.05 mak
hatudu katak:
Rezultadu teste signifikansia < valor signifikansia ka 0.000 < 0.05
Hosi rezultadu iha leten mak peskizador sira konklui katak alunu ne’ebé sai vitima
ba habutar hetan mo6s impaktu ba nia aproveitamentu estudu, nune’e mds ba alunu ne’ebé
sai nu’udar autér ba habutar hetan mds impaktu ba nia aproveitamentu estudu.
Teste regresaun multipla
1) Rezultadu kontazen SPSS ba variavel X1 no X2 iha teste F hatudu valér
signifikansia 0.000. Rezultadu ne’e karik kompara ho valor signifikansia 0.05
mak hatudu katak:
Rezultadu teste signifikansia < valor signifikansia ka 0.000 < 0.05
2) Rezultadu kontazen SPSS iha teste t ba variavel X1 hatudu val6r signifikansia
0.085. no ba variavel X2 hatudu valdr signifikansia 0.000. Rezultadu ne’e karik
kompara ho valor signifikansia 0.05 mak hatudu katak:
a) Ba X1: Rezultadu teste signifikansia > valor signifikansia ka 0.085 > 0.05
b) Ba X2: Rezultadu teste signifikansia < valor signifikansia ka 0.000 < 0.05

Hosi rezultadu iha leten mak peskizador sira konklui katak alunu ne’ebé sai vitima
ba habutar hetan mos impaktu ba nia aproveitamentu estudu, nune’e mds ba alunu ne’ebé
sai nu’udar autor ba habutar hetan mos impaktu ba nia aproveitamentu estudu. Enkuantu
alunu ne’ebé mak iha esperiénsia nu’udar autér no mos vitima, mak pozisaun alunu
nu’udar vitima la f6 impaktu ba nia aproveitamentu estudu, maibé vais versa nia pozisaun

nu’udar autér f6 impaktu ba nia aproveitamentu estudu.

3.2. Diskusaun Rezultadu
3.2.1. Fator sira ne’ebé f6 dalan hodi hamosu habutar ba adolexénsia sira
Eziste fator oioin ne’ebé hamosu habutar ne’ebé jeralmente kategoriza ba rua hanesan
fator internu no fator esternu (Santoso, 2018, p53). Relasiona ho ideia ida-ne’e mak lasees mos
hosi rezultadu peskiza ida-ne’e, ne’ebé hatudu katak jeralmene iha fator rua.
1. Fator Internu

Tuir (Jufrida et al., 2019, p631) fatdr internu mak fator ne’ebé la’6s hosi alunu nian-an
maibé hosi situasaun seluk iha li’ur. Atu ne’e halo husi alunu tanba hakarak rasik (Janah &
Silmi, 2019, p474).

Fator psikolojiku. Tuir (Marsh, 2018, p10) fator psikolojiku sai mds hanesan fator
ne’ebé o dalan ba atitude habutar, liuliu sai nu’udar vitima. Tuir (Damry et al., 2020,
pl24) fatér psikolojiku ida ne’ebé mods kontrubui hodi hamosu atitude habutar mak fator
personalidade.

Fator fisiuldjiku. tuir (Agatha & Oktavianti, 2020, p256-257) fator internu ne’ebé bele
hamosu atitude habutar mak kondisaun fiziku vitima nian, nune’e autér sira halo habutar ho
verbalmente hodi hatin kondisaun fiziku vitima nian hanesan medida isin-lolon, kor kulit,
no seluseluk tan. Tuir (Noviasty, Susanti, & Sari, 2017, p136) alunu sira ne’ebé mak sai
nu’udar autér no vitima ba atitude habutar mak alunu sira ne’ebé ho postura isin bokur no
krekas, ka diferensia postura isin-lolon (Damri et al., 2020, p115)

Fator identidade. Tuir (Peker, 2020, p186) identidade nu’udar konseitu ida ne’ebé
refere ba signifikadu individuu ida nian-an ne’ebé ligadu ho nian-an ka ema seluk.
Relasiona ho ida-ne’e, iha mos alunu balu mak sai vitima. Vitima ba kauza ne’ebé mosu
husi nia identidade hanesan naran (Isman, 2019, p25).

Fator intelijénsia ka abilidade. Tuir (Dewi, 2020, p47; Wardani et al., 2019, p47),
razaun ida alunu sira sai vitima ba atitude habutar tanba ladin matenek, ho razaun ida-ne’e
sira exiladu husi kolega sira (Ngatijo, 2019, p5) no vitima nian aproveitamentu estudu
ladun di’ak (Tristanti et al., 2020, pl). Nune’e vitima enfrenta difikuldade atu halo
interasaun ho nia kolega iha turma. Vitima hasoru difikuldade hodi hetan tulun hosi kolega,
la iha kolega barak, no més sei ignora iha grupu estuda nian (Emi et al., 2021, p8).

Stilus moris. Estilus moris nu’udar deskrisaun komportamentu, maneira moris ne’ebé

hatudu liuhosi atividade ema ninian (Almutairi et al., 2018, p2). Habutar més akontese

tanba iha diferensa stilus moris ne’ebé klaru tebes. Hosi ida-ne’e mds mak alunu sira hodi
pratika atitude habutar ba malu (Sari & Daryanto, 2019). Fatér ida-ne’e mds akontese tanba
aparénsia no ekonomia familia (Dariyo et al., 2022, p257).

Relijiaun. Habutar nu’udar atitude agresivu ne’ebé envolve dezekilibriu podér nian ho
objetivu hodi halo ema seluk sente dezkonfortavel. Aspetu dezkonfortavel mak hanesan
ta’uk, no seluseluk tan no akontese tanba iha diferensa oioin ne’ebé inklui moés diferensa
fiar nian hanesan relijiaun (Wakhid et al., 2017, p26).

Vestudriu. Habutar bele de’it pratikadu husi kualkér pesoa ne’ebé bele hamosu
sentimentu, dezapontamentu, laran-moras ba vitima ne’ebé enfrenta, tanba de’it fator
aparénsia no fatér ekondmiku familia nian (Dariyo et al., 2022, p257). Tanba, familia
ne’ebé ho ekonomia ki’ik sei fo6 impaktu ba aparénsia alunu nian hanesan kondisaun farda,
pasta, sapatu, to’o kadernu no lapizeira. Karik alunu ho vestuariu ne’ebé ladun di’ak iha

poténsia hetan atitude habutar hosi nia kolega (Tristanti et al., 2020, p4).

2. Fatdr esternu

Tuir (Jufrida et al. 2019, p631), fator esternu mak fator ne’ebé mosu tanba impaktu hosi
situasaun ne’ebé la’6s husi alunu sira-nia an rasik maibé hosi ambiente sira (Janah & Silmi,
2019, p474). Fator esternu sira mak hanesan familia, kolega, fasilidade eskola, ambiente
eskola (Ramli et al., 2018, p38). Fator sira ne’ebé deskobre iha peskiza ida-ne’e mak
hanesan tuirmai ne’e:

Statutu sosial ka kondisaun ekonomiku. Diferensa statutu sosiél halo alunu sira sente
inferiér, nune’e barak hosi sira mak enfrenta atitude habutar liuliu ba habutar verbal
hanesan hetan goza no insulta (Kartika et al., 2019, p56). Diferensa ida-ne’e la’6s de’it
akontese iha tempu infansia maibé sei kontinua iha adolexénsia (Pouwels et al., 2018,
pl157).

Miskomunikasaun. Habutar bele akontese tanba iha miskomunikasaun entre autor no
vitima (Afiyani et al., 2019, p22). Tuir (Paulmony et al., 2022, p2327) kazu intimidasaun
sosial hanesan habutar ne’ebé akontese entre adolexente sa’e maka’as tanba iha
miskomunikasaun ka mal-entendidu.

Ambiente inklui ambiente sosial, ambiente familia, no ambiente eskola. Tuir (Marsh,

2018, pl11-13) iha fator oioin mak fo dalan hodi hamosu atitude habutar inklui fator

ambiente rasik hanesan ambiente familia, ambiente eskola, no tuir (Bulu, Maemunah, &
Sulasmini, 2019, p54) fator ambiente sosial mos fo dalan hodi hamosu atitude habutar.
Familia ne’ebé ho tipu single parent (Caliskan et al., 2019, p177), familia problematika
mos sai nu’udar fator ida ne’ebé fo dalan hodi hamosu atitude habutar (Adiyono et al.,
2022, p653). Enkuantu iha parte eskola kazu ne’ebé mosu tanba alunu transferénsia
(Mashuddin et al., 2022, p143).

Midia ka teknolojia. Tuir (Ramadhanti & Hidayat, 2022, p4566) mai6r kauza hosi
atitude habutar mak fator familia, ne’e ida seluk mak influénsia hosi midia. Rede sosial
hatudu ninia mudansa ne’ebé maka’as iha mundu teknolojia. Dezenvolvimentu teknolojia
atual iha midia sosidl ne’ebé la’o lais iha impaktu komuin ne’ebé hanaran sibernetiku
(Affandi & Juardi, 2022, p310), ne’ebé hamosu impaktu pozitivu no negativu iha ninia
utilizasaun (Bibi et al., 2018, p475). Maski midia sosial iha f6 kontribuisaun ne’ebé
signifikativu (Bulu, Maemunah, & Sulasmini, 2019, p54), maibé moés fo6 impaktu ba atitude
espesialmente ba alunu sira iha sira-nia sosializasaun no komunikasaun (Anshori et al.,
2022, p26), sai mos dezafiu sosial ne’ebé mosu relasiona ho utilizasaun dezviante ba
teknolojia (Chan et al., 2019, p574), nune’e alunu sira utiliza ferramenta sira-ne’e hodi
estraga malu (Abaido, 2020, p407).

Kolega (peer). Tuir (Isman, 2019, p25) kolega sira moés iha influensia ne’ebé maka’as
ba alunu sira hodi pratika habutar iha eskola. Influensia hosi kolega sira nu’udar influensia
ne’ebé bastante dominante ba atitude habutar tanba labarik sira pasa tempu ho ninia kolega,
sira sei pasa tempu barak iha eskola. Purtantu, influensia hosi kolega bele halo alunu sira
pratika atitude habutar (Adiyono et al., 2022, p653-654).

Kuadru legal. Fator sira ne’ebé hamosu habutar iha peskiza ne’e, la’0s de’it diretamente
hosi alunu rasik, kolega sira no ambiente, maibé iha peskiza ne’e deskobre moés fator
ne’ebé indiretamente f6 dalan ba atitude habutar ne’e mak lei ne’ebé iha.

Rasial. Habutar nu’udar atitude agresivu ne’ebé envolve dezekilibriu podér ne’ebé ho
objetivu halo ema seluk la sente konfortavel, ta’uk, no laran moras, ne’ebé halo husi autor
sira tanba de’it iha diferensiasaun, porezemplu rasa (Wakhid et al., 2017, p26). Tuir
(Peker, 2020, p188) rasismu bele tama iha kategoria habutar tanba eziste atitude hanesan

halo provokasaun bazeia ba étniku bainhira autér no vitima hamutuk iha fatin ida.

Esperiénsia. Attitude habutar ne’ebé komete husi autor sira mosu tanba impaktu ida
mos mak hosi esperiénsia nu’udar vitima ba atitude habutar (Caliskan et al., 2019, p177),

ho esperiénsia ne’ebé iha mak mosu 6diu hodi sai autor (Sari & Azwar, 2018, p333).

3.2.2. Tipu habutar ne’ebé akontese
Habutar bele akontese liuhosi fiziku, verbal no psikolo6jiku (Rueda, Pérez-romero,
Cerezo, & Fernandez-berrocal, 2022, p54), habutar relasional (Suci et al., 2021, p233), habutar

sibernetiku, (Caliskan et al., 2019, p169).

1. Habutar Fiziku

Habutar fiziku mak habutar ne’ebé diretamente halo ba fiziku vitima nian hanesan
baku, tebe (Kurnia & Aeni, 2018, p98-99), rasta, baku malu, ku’u (Suci, Jelita,
Purnamasari, & Artikel, 2021,p232), tafui kabeen, tuda, (Setiawan & Alizamar, 2019, p1).

2. Habutar verbal

Habutar verbal mak hanesan goza, insulta kondisaun fiziku, bolu uza inan-aman ninia
naran (Suci, Jelita, Purnamasari, & Artikel, 2021, p232), tolok, bobar-lia (Wibowo,
Fijriani, & Krisnanda, 2021, p159), tarata, name labeling, ameasa, hata’uk, (Setiawan &
Alizamar, 2019, pl).

3. Habutar hosi midia

Iha dltimu anu, liuhosi surjimentu internét no rede sosial sira, mosu mas tipu violénsia
ne’ebé hanaran ho habutar sibernetiku (Rueda et al., 2022, p54). Tuir (O’Shea, 2011, p83),
habutar liuhosi eletroniku ne’ebé kofiesidu ho habutar sibernetiku resentemente hahu
pratika barak ona. Maibé iha ema barak mak sai mods vitima ba midia refere (Janah &
Silmi, 2019, p470).

Midia sira ne’ebé alunu sira utiliza mak hanesan whatsapp, facebook, instagram,
telegram, youtube, tiktok, messenger. Tuir (O’Shea, 2011, p83) midia sira ne’ebé autor sira
utiliza hodi halo atake mak hanesan telefone selular, email, websites, facebook no seluseluk
tan.

Habutar hosi midia ne’ebé deskobre iha peskiza ne’e mak hanesan: defamasaun ho

maneira fahe informasaun falsu, upload video no fotografia, share video no fotografia.

Denegrasaun ho maneira tolok, tarata, insulta, soe lia, piadas. Tuir (Janah & Silmi, 2019,
p472) defamasaun no denegrasaun mak atitude ne’ebé autor sira halo hanesan fahe
informasaun falsu kona-ba vitima liuhosi midia sosial ho intensaun hodi destrui reputasaun
vitima nian.

Flaming no asédiu ho maneira hata’uk, ameasa, ko’alia at, komentariu at iha midia
sosidl. Tuir (Janah & Silmi, 2019, p472) flaming mak hahalok ne’ebé halo husi autor
hanesan manda mensajen ho liafuan-aat ka nakonu ho ddiu ba vitima. Enkuantu asédiu mak
mensajen ne’ebé manda husi email, mensajen, no midia sosial seluk ne’ebé kontein
distdrbiu realiza repetidamente.

Tuir (Janah & Silmi, 2019, p471) iha sibernetiku atitude sira ne’ebé mosu hodi f6
impaktu negativu ba ema seluk mak hanesan upload fotografia, video, ka postajen sira
ne’ebé ho objetivu atu hamoe, enkurala no més ameasa vitima sira.

Relasiona ferramenta sira-ne’e iha peskiza ne’e mods dekobre katak autor sira utiliza
midia sira hanesan WhatsApp, Facebook, Instagram, Telegram, Youtube, Tiktok,
Messenger, hodi halo atake ba nia kolega sira. vitima sira rasik mds deklara enfrenta hosi

midia sira ne’e.

4. Habutar seksudl

Habutar seksual ne’ebé moés kofiese ho asédiu seksudl mak atitude prejudisial ne’ebé
refere ba asédiu verbal ka fiziku hanesan kaer ba ema nia isin-lolon, jenital, kidun no
seluseluk tan (ldayati & Kusumah, 2020, p84). Autér halo komentariu seksuél, kontaktu
seksuél direta, no espalla material seksuél hanesan video no imajen (Khasawneh, 2020,
p269). Habutar seksual rasik bele akontese liuhosi verbal, fiziku, relasiondl (Coloroso,
2006, p80), no hosi midia (Betts, 2016, p20).

5. Habutar relasional

Habutar relasional mak hanesan eskluzaun no neglijénsia (Suci, et al., 2021, p232),
propagasaun rumor, ostrasizmu (Caliskan et al., 2019, p169). Habutar relasionél realiza ho
maneira hakotu relasaun sosidl ho objetivu hodi hafraku autoestima vitima nian ho
sistematikamente liuhosi neglijénsia, eskluzaun ka evazaun. Habutar modelu hanesan ne’e

difisil atu deteta hosi li’ur. Ezemplu hosi habutar relasional mak hanesan komportamentu

ka atitude enkoberta, hanesan aggressive looks, suspira, goza liuhosi hamnasa, no goza

liuhosi linguajen korporal (Adiyono et al., 2022, p655).

3.2.3. Impaktu hosi habutar
Habutar bele f6 impaktu ba vitima no mos autor rasik. Vitima sei hasoru impaktu
hanesan izola-an, automutilasaun, depresaun, aproveitamentu estudu ne’ebé la di’ak,
ansiedade, tenta oho-an, kondisaun fiziku, emosaun, utilizasaun substansia kimiku, mosu
persepsaun negativu kona-ba iklima eskola nian, diminuisaun self-estem. Aleinde vitima, autér
mos hetan impaktu hanesan (Marsh, 2018, p11-13).

1. Impaktu psikolojiku

Problema psikéjiku oioin bele akontese tanba impaktu husi fatér oioin, tantu fatér
internu no moés fator esternu. Fator esternu ida ne’ebé bele hamosu impaktu psikoldjiku
maka habutar (Yanwar, Soetikno, & Mar’at, 2020, p598). lha sorin seluk habutar més o
impaktu ne’ebé signifikativu ba mentalidade no kondisaun saude fiziku nian (Ossa et al.,
2021, p1745), moe, estrese, ta’uk, triste, ansiozu no bele to’o ba depresaun (Nurlelah &
Mukri, 2019, p74), low psychology well-being, vitima sente deprimidu, la seguru, ta’uk,
sombriu, sente inferior, nonook de’it (Zakiyah, Fedryansyah, & Gutama, 2018, p278), la
fiar-an, estrese, laran moras, trauma, sai autér ba habutar, sente la iha valo6r, ddiu, (Wibowo
etal., 2021, p159).

2. Impaktu ba motivasaun no vontade

Atitude habutar halo alunu sira la iha vontade. Sira sente la fiar-an, estrese, laran
moras, trauma, sai autor ba habutar, sente la iha valor, 6diu, no ta’uk ba eskola (Wibowo et
al., 2021, p159). Aleinde ne’e, ba impaktu sosial mak vitima ladin halimar, baruk halimar,
baruk estuda, la sente vontade atu estuda iha grupu, no hakarak muda turma (Wardani et al.,
2019, p20).

3. Impaktu ba relasaun sosial
Fenomenu habutar verbal ne’ebé halo kontinuamente sei f6 impaktu negativu, tantu
ba autor no moés ba vitima. Ezisténsia hosi habutar verbal sei atrapalla prosesu

komunikasaun entre alunu sira (Umara, Damawanti, & Arwansyah, 2020, p39), hadook an,

(Zakiyah, Fedryansyah, & Gutama, 2018, p278), relasaun sosial (Rueda et al., 2022, p54).
Ho nune’e halo vitima sira enfrenta problema atu halo interasaun ho nia kolega sira, difisil
hetan tulun hosi kolega, la iha kolega barak, até alunu bele hetan ignoransia hosi grupu
estuda nian (Emi et al., 2021, p8).

4. Impaktu ba kondisaun saude

Habutar sai hanesan problema boot ida ne’ebé hamosu impaktu oioin hanesan
impaktu ba kondisaun saude, aproveitamentu estudu, relasaun sosidl, no moés impaktu
seluseluk tan ba moris no ambiente vitima nian (Rueda et al., 2022, p54). Impaktu habutar
ba vitima iha aspetu kondisaun fiziku (Paulmony et al., 2022, p2325). Indikasaun seluk hosi

impaktu habutar mak sempre moras hela de’it (Tristanti et al., 2020, p1).

5. Aproveitamentu estudu

Aproveitamentu alunu sira-nia iha relasaun forte ho abandona atividade aprendizajen
no sai eskola. Iha konsekuénsia negativu barak mak mosu hosi atitude habutar porezemplu
envolvimentu ne’ebé menus iha eskola, menor autopersepsaun akadémika (Hellfeldt, Gill, &
Johansson, 2018, p89; Johansson & Englund, 2021, p320), aproveitamentu estudu tun
(Hopeman, Suarni, & Lasmawan, 2020, p63), ta’uk ba eskola (Wardani et al., 2019, p19;
Wibowo et al., 2021, p159). Vitima abandona atividade aprendizajen (Tome et al., 2021,
p25; Tristanti et al., 2020, p1), aproveitamentu estudu tun, para eskola (Tristanti et al., 2020,
pl), no bele més fé impaktu ba ninia abilidade atu akademikamente bele susesu (Paulmony
etal., 2022, p2325).

3.2.4. Perspetiva kurativu, preventivu no sujestaun
1. Kria formasaun ba manorin
Relasiona ho perspetiva manorin sira-nia ne’e mak iha mos estudu lubuk ida ne’ebé
fo perspetiva ne’ebé hanesan. Porezemplu, tuir (Souza et al., 2020, p25) medida preventiva
kontra habutar presiza inisia ho kapasitasaun ba profisional edukasaun sira, atuhodi bele
identifika, distinji no diagnostika habutar, no hatene estratéjia sira kona-ba oinsa atu halo
intervensaun no prevensaun. Tanba ne’e, formasaun ba manorin sira importante tebes hodi
hasoru fendmenu refere (Santoro Borges et al., 2021, p9), tanba manorin sira mak bele ho

fasil prevene no deteta problema refere iha eskola (Vaz, 2020, p56).

2. Kria diresaun no formasaun kona-ba orientasaun no akonsellamentu

Serbisu orientasaun no akonsellamentu presiza implementa ba alunu sira ho forma
otimizada iha prevensaun atitude Habutar (Wibowo et al., 2021, p158-159). Akonsellametu
psikoldjiku konsidera hanesan medida prinsipal hodi kombate ka prevene kazu habutar
(Cunha et al., 2019, p40), tanba objetivu prinsipal edukasaun sei laalkansa de’it hosi prosesu
hanorin, maibé presiza moés esforsu hosi orientasaun no akonsellamentu (Nurlia &
Suardiman, 2020, p11). Tanba serbisu orientasaun no akonsellamentu nu’udar komponente

importante ida ba edukasaun iha eskola (Setiawan & Alizamar, 2019, p5).

3. Formasaun vida espiritual

Tuir (Nurlia & Suardiman, 2020, p11) abordajen espiritual nu’udar maneira ida di’ak
hodi hakalma autér habutar sira. Akonsellamentu ho aprosimasaun vida espiritual bele
fornese serbisu bazeia ba fiar no piedade. Akonsellamentu espiritudl mos iha papél
importante ida hodi hasoru problema habutar no dezenvolvimentu alunu sira-nia, ho nune’e
iha akonsellamentu espiritudl bele forma alunu sira ho estruturamente, no bele apoiu malu

iha prosesu superasaun habutar (Muftihah et al., 2021, p8).

4. Aplika sansaun ba alunu sira ne’ebé pratika atitude habutar

Fornese edukasaun kontinua kona-ba perigozu hosi atitude habutar, aplika asaun
firme ba autor sira (Damri et al., 2020, pl115). Tuir (Chrysan et al., 2020, pl162;
Wuryaningsih et al., 2022, p41) atu habutar ne’ebé f6 impaktu negativu konsidera hanesan
atu kriminozu tanba ne’e presiza aplika sansaun ba autor sira ho firmeza. Tanba ne’e presiza
iha regra ne’ebé forte hodi prevene habutar no fo sansaun ba autér sira, liuliu iha eskola
(Hidayati et al., 2020, p160).

5. Kria lifia koordenasaun entre eskola, inan-aman, no parte seguransa

Atu prevene habutar mak presiza iha kolaborasaun hosi parte hotu tantu alunu sira,
manorin, decision maker sira hodi nune’e bele implementa regra iha eskola (Ubudiyah et al.,
2021, p6). Estratejia seluk mak iha kolaborasaun ho konselleiru eskola nian hotu, no polisia,
inan-aman, alunu sira, iha kolaborasaun serbisu ne’e la limite de’it ba problema habutar

maibé mds ba problema seluk (Ybarra et al., 2019, p10).

4. KONKLUZAUN NO REKOMENDASAUN SIRA

4.1. Konkluzaun

Bazeia ba rezultadu peskiza ne’ebé deskobre ona, mak peskizaddr sira foti konkluzaun

katak:

1. Fator sira ne’ebé fo dalan hodi hamosu atitude habutar jeralmente hafahe ba parte boot rua
mak hanesan fator internu no fator esternu, ne’ebé ho ninia deskrisaun hanesan tuir mai:

a. Fatdr internu ne’ebé deskobre mak (a) fator psikoléjiku hanesan personalidade alunu
nian ne’ebé kompostu hosi alunu introvertidu no fragmental, atitude alunu-nian,
karakter alunu nian, no mentalidade alunu nian. (b) fatér fisiuldjiku hanesan, alunu
difisiente, ki’ikoan, no kondisaun fiziku. (c) fator intelijénsia ka abilidade. (d) fator
identidade hanesan fo-naran ba kolega sira. (e) fatdr stilus moris. (f) fator relijiaun
tanba relijiaun diferente.

b. Fatdr esternu ne’ebé deskobre mak (a) ambiente familia hanesan inan-aman kaben-
kahur, single parent, inan-aman divorsiu no atitude inan-aman. (b) ambiente eskola
hanesan alunu tranferénsia. (c) ambiente sosial hanesan ransu livre. (d) kolega hanesan
suporta malu. e) kuadru legéal hanesan lei edukasaun nian. (f) midia ka teknolojia
hanesan utilizasaun midia sosidl ne’ebé la tuir dalan. (g) klase sosidl ka ekonomiku,
stilus moris, no vestuariu, hanesan, hatin kolega sira-nia hatais, lakohi kolega sira
seluk atu liu fali sira. (h) miskomunikasaun. (i) rasial, no (j) esperiénsia nu’udar
vitima.

2. Tipu habutar sira ne’ebé akontese mak a) Habutar verbal hanesan, piadas ka soe lia, tarata,
tolok, konta hosi kotuk, hasaran tuir, bolu uza inan-aman nia naran, goza, ameasa, hatin
kona-ba fiziku, vestuariu, sasan ne’ebé uza, bolu uza animal nia naran, bobar-lia, hakilar,
insulta, mura-mura, name labeling, hirus ka si’ak, no bolu tuir kondisaun fiziku. (b)
Habutar fiziku hanesan, estraga ka halo-aat sasan, baku, soe sasan, hadau osan, ameasa
husu osan, hadau sasén, basa, tebe, tafui kabeen, dudu, rakut ka lees, rasta, subar sasan,
tuda, taka dalan, tata, no ka’it ain. (c) Habutar hosi midia hanesan, hata’uk, tolok, fahe
informasaun falsu, upload video no fotografia, share video no fotografia, tarata, insulta, soe
lia ka piadas, ameasa, no ko’alia at, komentériu at iha midia sosidl. (d) Habutar seksual
akontese iha tipu rua liuhosi fiziku hanesan, mane bok feto sira hanesan hakohak, re’i,

hatudu jenital no body touching. Enkuantu liuhosi midia mak hanesan manda mensajen ho

liafuan-aat, manda filme-aat, no manda imajen-aat. (¢) Habutar relasional hanesan haruka
kolega sira labele maluk malu.
Rezultadu analiza dadus hatudu alunu sira ne’ebé sai nu’udar vitima ba atitude bullying
barakliu iha nivel ensinu sekundariu ne’ebé ho porsentu 60.16 kompara ho ensinu baziku
ne’ebé ho porsentu 39.84. Haree hosi parte autor nia rezultadu analiza dadus moés hatudu
katak kazu barakliu akontese iha nivel ensinu sekundariu ne’ebé ho porsentu 54.55
kompara ho ensinu baziku ne’ebé ho porsentu 45.45.
Relasiona ho atitude bullying ne’ebé akontese mak tuir informante sira estratéjia ne’ebé
presija aplika mak hanesan (a) presiza iha formasaun kona-ba bullying ba alunu no manorin
sira, kria diresaun ida kona-ba orientasaun no akonsellamentu iha eskola sira, aplika
sansaun ba alunu sira ne’ebé pratika atitude habutar, presiza iha atensaun hosi inan-aman,
manorin, no hosi ministériu edukasaun, kria lifia koordenasaun entre eskola, inan-aman, no
parte seguransa, no liuhosi formasaun vida espiritual ba alunu sira.
Impaktu hosi atitude habutar ne’ebé mak bele mosu ba vitima mak hanesan (a) impaktu
psikoldjiku hanesan, mentalidade, depresaun, moe, ta’uk, f6 ameasa ba vida, rai odiu,
emosaun hanesan triste no tanis, trauma, hanoin barak, atitude diaria, no xoke. (b) impaktu
ba motivasaun no vontade. (c) impaktu ba relasaun sosial. (d) impaktu ba kondisaun saude.
(e) Abandona atividade aprendizajen. (f) no Sai eskola. Enkuantu impaktu hosi atitude
habutar ne’ebé bele mosu ba autér mak hanesan (a) impaktu psikoldjiku hanesan atitude
anti-sosial. (b) impaktu ba aproveitamentu estudu hanesan, la pasa klase, valér monu, no
sai eskola.
Relasiona ho problema bullying ida-ne’e mak informante sira hato’o sira-nia sujestaun mak
hanesan tuir mai ne’e.
a) Ba ministériu edukasaun

Ba ministériu edukasaun informante sira sujere atu forma rekursu umanu, fé formasaun
ba manorin sira kona-ba habutar no kona-ba konselér, presiza destaka seguransa iha eskola

sira, garantia lei ida ba manorin, no kria lei ida regirozu hodi regula alunu sira.

b) Ba eskola
Ba parte eskola informante sira sujere atu kria regra ne’ebé regirozu, halo sosializasaun
kona-ba habutar, kria formasaun kona-ba edukasaun sivika, no kria regulamentu hodi

asegura vitima sira.

7.

10.

11.

12.

13.

Perspetiva hosi informante sira kona-ba oinsa atu redus no prevene atitude habutar mak
hanesan (1) Presiza formasaun ba manorin sira kona-ba habutar, (2) Kria diresaun ida
kona-ba orientasaun no akonsellamentu iha eskola hotu-hotu no mos f6 formasaun ba
manorin sira kona-ba orientasaun no akonsellamentu, (3) Aplika sansaun ba autor sira, (4)
Kria lifia koordenasaun entre eskola, inan-aman, no parte seguransa, (5) f6 formasaun vida
espiritual ba alunu sira, (6) alunu sira ne’ebé enfrenta atitude habutar presiza hetan tulun.
Rezultadu analiza korelasaun nian hatudu katak entre vitima ba atitude habutar ho
aproveitamentu estudu eziste korelasaun ho porsentu 42, no entre autdr ba atitude habutar
ho aproveitamentu estudu eziste korelasaun ho porsentu 50.7 no entre vitima no autér ba
atitude habutar ho aproveitamentu estudu eziste korelasaun ho porsentu 51.2. Rezultadu
ne’e mos hatudu katak iha korelasaun ne’ebé bastante forte.

Relasiona ho fatér sira ne’ebé fo dalan hodi hamosu atitude habutar, rezultadu analiza
kuantitativa hatudu katak fator ne’ebé barakliu f6 dalan hodi hamosu atitude habutar mak
fator esternu ne’ebé ho porsentu 56.35 kompara ho fator internu ne’ebé ho porsentu 43.65.
Relasiona ho tipu habutar nian, rezulatdu hatudu katak tipu habutar ne’ebé barakliu halo
husi autor sira mak habutar verbal ne’ebé ho porsentu 57.5 kompara ho habutar fiziku
ne’ebé ho porsentu 36.1 no habutar hosi midia ne’ebé ho porsentu 16.5. Aleinde ne’e tipu
habutar ne’ebé enfrenta husi vitima sira moés barakliu mak habutar verbal ne’ebé ho
porsentu 69.7 komapara ho habutar fiziku ne’ebé ho porsentu 48.3, habutar hosi midia
porsentu 30, habutar seksuél porsentu 2, no habutar relasional porsentu 0.5.

Analiza kuantitativa nian hatudu katak alunu sira ne’ebé sai vitima ba atitude habutar
barakliu ho seksu feto ho porsentu 65.23 kompara ho mane ne’ebé ho porsentu 34.77,
enkuantu nu’udar autér mos barakliu ho seksu feto ho porsentu 55.68 kompara ho mane
ne’ebé ho porsentu 44.32.

Numeru kazu habutar ne’ebé relasiona ho idade alunu sira-nia, dadus hatudu katak alunu
sira ne’ebé¢ sai vitima ba atitude habutar barakliu ho idade 14 ho porsentu 19.53. Autér mos
barakliu ho idade 14 ho porsentu 22.16.

Rezultadu analiza impaktu nian hatudu katak alunu ne’ebé sai vitima ba atitude habutar
hetan impaktu mos ba ninia aproveitamentu estudu, nune’e moés ba alunu ne’ebé sai
nu’udar autdr ba atitude habutar hetan moés impaktu ba ninia aproveitamentu estudu. lha

sorin seluk, alunu ne’ebé iha esperiénsia nu’udar autdr no moés vitima, mak pozisaun alunu

nu’udar vitima refere la f0 impaktu ba ninia aproveitamentu estudu, maibé vais versa nia

pozisaun nu’udar autor sei f6 impaktu ba ninia aproveitamentu estudu.

4.2. Rekomendasaun

Bazeia ba rezultadu peskiza no konkluzaun, mak peskizador sira hakarak atu rekomenda ba:

1. Eskola, tanba eskola sira la iha dadus ne’ebé espesifiku kona-ba problema habutar
tanba ne’e presiza halo rezistu ba problema refere atu nune’e karik iha kazu ne’ebé
perigozu ka todan liu tenke hetan lailais intervensaun hosi parte eskola nune’e bele
hatutan ba iha parte relevante atuhodi bele kria regras hodi prevene no solusiona
problema refere.

2. Ministériu edukasaun, tanba iha ona lei kona-ba direitu alunu nian, maibé tenke kria
mos lei hodi regulariza alunu sira atu nune’e alunu sira bele hala’o sira-nia knaar ho
loloos. Ministériu mos tenke urjentemente kria lei kona-ba habutar antes eziste kazu
ne’ebé todan kona-ba atitude habutar.

3. Inan-aman no kumunidade jeral, atu serbisu hamutuk ho parte eskola sira atu nune’e
parte eskola mos bele foti asaun rapida hodi salva alunu sira hosi problema habutar.

4. Peskizador sira, tanba peskiza ne’e la kobre to’o eskola tekniku vokasional sira, ensinu
baziku primeiru no segundu siklu sira, eskola iha munisipiu sira no nivel universitariu.

Nune’e, peskiza tuirmai bele envolve sujeitu hosi nivel eskola sira ne’ebé temi ona.

